ՆԱԽԱԳԻԾ
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅՈՒՆ 
Ո Ր Ո Շ ՈՒ Մ
«......» «........................» 2017 թվականի N ...... -Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2001 ԹՎԱԿԱՆԻ
ՓԵՏՐՎԱՐԻ 22-Ի N 125 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
          Հայաստանի Հանրապետության կառավարությունը ո ր ո շ ու մ   է.
1. Հայաստանի Հանրապետության կառավարության 2001 թվականի փետրվարի 22-ի «Հայաստանի Հանրապետության պետական կառավարչական հիմնարկների տիրապետմանը, տնօրինմանն ու օգտագործմանը հանձնված (ամրացված) գույքի վարձակալության, ինչպես նաև պետական ոչ առևտրային կազմակերպություններին ամրացված գույքի՝ մինչև մեկ տարի ժամկետով վարձակալության տրամադրման գործընթացը կանոնակարգելու մասին» N 125 որոշումը շարադրել հետևյալ խմբագրությամբ.
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
22  փետրվարի  2001 թվականի N 125
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԿԱՌԱՎԱՐՉԱԿԱՆ ՀԻՄՆԱՐԿՆԵՐԻ ՏԻՐԱՊԵՏՄԱՆԸ, ՏՆՕՐԻՆՄԱՆՆ ՈՒ ՕԳՏԱԳՈՐԾՄԱՆԸ ՀԱՆՁՆՎԱԾ (ԱՄՐԱՑՎԱԾ) ԳՈՒՅՔԻ ՎԱՐՁԱԿԱԼՈՒԹՅԱՆ, ԻՆՉՊԵՍ ՆԱԵՎ  ՄԻՆՉԵՎ ՄԵԿ ՏԱՐԻ ԺԱՄԿԵՏՈՎ ՊԵՏԱԿԱՆ ՈՉ ԱՌևՏՐԱՅԻՆ ԿԱԶՄԱԿԵՐՊՈՒԹՅՈՒՆՆԵՐԻՆ ԱՄՐԱՑՎԱԾ ԳՈՒՅՔԻ ՎԱՐՁԱԿԱԼՈՒԹՅԱՆ ՏՐԱՄԱԴՐՄԱՆ ԳՈՐԾԸՆԹԱՑԸ ԿԱՆՈՆԱԿԱՐԳԵԼՈՒ ՄԱՍԻՆ

1. Հաստատել՝

1) Հայաստանի Հանրապետության պետական կառավարչական հիմնարկների տիրա​պետ​​մանը, տնօրինմանն ու օգտագործմանը հանձնված (ամրացված) գույքն ուղղակի ձևով վարձակալության տրամադրման, ինչպես նաև մինչև մեկ տարի ժամկետով պետական ոչ առևտրային կազմա​կեր​պու​թյուններին անհատույց օգտագործման իրավունքով ամրացված գույքն` ուղղակի ձևով վարձակալության տրամադրման կարգը՝ համաձայն N 1 հա​վել​վա​ծի.
2) Հայաստանի Հանրապետության պետական կառավարչական հիմնարկներին ամրացված բնակելի տարածքների վարձակալության տրամադրման կարգը՝ համաձայն N 2 հավելվածի.

3) Հայաստանի Հանրապետության պետական կառավարչական հիմնարկների տիրապետմանը, տնօրինմանն ու օգտագործմանը հանձնված (ամրացված) գույքի վարձակալության տրամադրման մրցույթի կազմակերպման կարգը՝ համաձայն N 3 հավելվածի.

4) Հայաստանի Հանրապետության պետական կառավարչական հիմնարկների տիրապետմանը, տնօրինմանն ու օգտագործմանը հանձնված (ամրացված) գույքը, այդ թվում՝ նաև մինչև մեկ տարի ժամկետով պետական ոչ առևտրային կազմակերպություններին անհատույց օգտագործման իրավունքով ամրացված գույքի վարձակալության տրամադրման աճուրդի կազմակերպման և անցկացման կարգը՝ համաձայն N 4 հավելվածի.

5) վարձակալության տրամադրվող՝ պետական սեփականություն հանդիսացող գույքի վարձավճարների հաշվարկման կարգը՝ համաձայն N 5 հավելվածի:

2. Հայաստանի Հանրապետության կառավարությանն առընթեր պետական գույքի կառավարման վարչության պետին` հաստատել բնակելի և ոչ բնակելի տարածքների վարձակալության մասին պայմանագրերի տիպային օրինակը` դրանում սահմանելով դրույթ, որի համաձայն սույն որոշմամբ հաստատված կարգով հաշվարկված վարձավճարի նվազագույն մեծության փոփոխման (ավելացման) դեպքում վարձատուի պահանջով վարձավճարի չափը ենթակա է վերահաշվարկման:

3. Պետական ոչ առևտրային կազմակերպություններին Հայաստանի Հանրապետության օրենսդրությամբ անհատույց օգտագործման իրավունքով ամրացված գույքը (բացառությամբ հանրակրթական դպրոցներում սովորողների սննդի կազմակերպման համար տրամադրվող տարածքների, ինչպես նաև ժամավճարով՝ մինչև 15 օր ժամկետով, օգտագործման իրավունքի մասին պայմանագրերին համապատասխան տրամադրվող տարածքների) մինչև մեկ տարի ժամկետով վարձակալությամբ տրամադրվում է ուղղակի ձևով և աճուրդով: Սույն կետի պահանջը չի տարածվում այն պետական ոչ առևտրային կազմակերպությունների վրա, որոնց ամրացված գույքի վարձակալության կամ օգտագործման տրամադրման համար օրենքով կամ Հայաստանի Հանրապետության կառավարության որոշմամբ սահմանված է այլ կարգ:

4. Հայաստանի Հանրապետության պետական կառավարչական հիմնարկների (այսուհետ՝ պետական հիմնարկ) տիրապետմանը, տնօրինմանն ու օգտագործմանը հանձնված (ամրացված) գույքի (այսուհետ՝ գույք)՝ ուղղակի ձևով և մրցույթով վարձակալության տրամադրումը, ինչպես նաև պետական հիմնարկին ամրացված բնակելի տարածքների վարձակալության տրամադրումը կազմակերպում և անցկացնում է Հայաստանի Հանրապետության կառավարությանն առընթեր պետական գույքի կառավարման վարչությունը (այսուհետ՝ վարչություն), իսկ պետական հիմնարկին ամրացված գույքի, այդ թվում՝ նաև մինչև մեկ տարի ժամկետով պետական ոչ առևտրային կազմակերպություններին (այսուհետ՝ կազմակերպություն) ամրացված գույքի վարձակալության տրամադրման աճուրդները կազմակերպում և անցկացնում է վարչության «Աճուրդի կենտրոն» պետական ոչ առևտրային կազմակերպությունը: 
Կազմակերպությանն ամրացված մինչև մեկ տարի ժամկետով սահմանված կարգով աճուրդով վարձակալության տրամադրված գույքը (բացառությամբ հանրակրթական դպրոցներում սովորողների սննդի կազմակերպման համար տրամադրվող տարածքների) մինչև մեկ տարի ժամկետով վարձակալին՝ ուղղակի ձևով վարձակալության է տրամադրում Կազմակերպությունը` Վարչություն համաձայնությամբ:  
5. Սահմանել, որ՝

1) պետական հիմնարկին ամրացված գույքը կարող է տրամադրվել  վարձակալության ուղղակի ձևով, մրցույթով կամ աճուրդով, 

2) գույքի վարձակալության պայմանագրերը հաշվառվում են վարչության կողմից,

3) գույքի վարձակալության պայմանագրերով սահմանված պարտավորությունների կատարման վերաբերյալ ուսումնասիրություններն իրականացվում են վարչության կողմից՝ պայմանագրերով սահմանված կարգով ու ժամկետներում վարձակալի կողմից ներկայացված հաշվետվությունների և պայմանագրային պարտավորությունների կատարումը հիմնավորող փաստաթղթերի հիման վրա:

6. Պետական ոչ առևտրային կազմակերպությանն ամրացված գույքն աճուրդով` մինչև մեկ տարի ժամկետով (այդ թվում՝ 15 օրվանից ավելի ժամկետով՝ ժամավճարով) վարձակալության տրամադրելու (այսուհետ՝ վարձակալության աճուրդ) նպատակով կազմակերպության կառավարումն իրականացնող լիազորված պետական մարմնի ղեկավարը (Երևանի քաղաքապետարանի կազմակերպություններում՝ Երևանի քաղաքապետը), կազմակերպության գործադիր մարմնի ղեկավարի առաջարկությամբ, վարչություն է ներկայացնում հայտ, որում պետք է ներառվեն՝

1) գույքի՝ մինչև մեկ տարի ժամկետով աճուրդով վարձակալության տրամադրման նպատակահարմարությունը, հիմնավորումը և օգտագործման նպատակը,
2) մինչև մեկ տարի ժամկետով՝ աճուրդով վարձակալության տրամադրվող գույքի նկարագիրը՝ ներառյալ գտնվելու վայրը, մակերեսը, հարկը, վիճակը և ժամկետները,
3) որոշման 1-ին կետի 5-րդ ենթակետով հաստատված կարգի 2-րդ կետի 2-րդ ենթակետով նախատեսված՝ նվազագույն վարձավճարի հաշվարկման համար անհրաժեշտ շենք, շինությունների վիճակը բնութագրող և տարածքում իրականացվող գործունեության մասին տեղեկատվությունը:
7. Սահմանել, որ հանրակրթական ոլորտում գործունեություն ծավալող պետական ոչ առևտրային կազմակերպության գույքն աճուրդով` մինչև մեկ տարի ժամկետով վարձակալության կարող է տրամադրվել իրավաբանական և ֆիզիկական անձանց՝ կրթական, գիտական, մշակութային, մարզական, բնապահպանական, սոցիալական գործունեություն ծավալելու նպատակով:

8. Վարչությունը սույն որոշման 6-րդ կետում նշված հայտն ստանալուց հետո 30 աշխատանքային օրվա ընթացքում ընդունում է որոշում այն ընդունելու կամ մերժելու մասին, և 3 աշխատանքային օրվա ընթացքում դրա մասին տեղեկացնում է կազմակերպության կառավարումն իրականացնող լիազորված պետական մարմնին (Երևանի քաղաքապետին): Ընդ որում, ներկայացված հայտը կարող է մերժվել, եթե՝

1) չեն ապահովվել սույն որոշման 6-րդ կետով նախատեսված պահանջները.

2) հայտը չի համապատասխանում սույն որոշման 7-րդ կետով սահմանված պահանջներին: Հայտը մերժելու մասին որոշումը կարող է բողոքարկվել դատական կարգով:

9. Ներկայացված հայտն ընդունվելու դեպքում վարչությունը 10 աշխատանքային օրվա ընթացքում՝ Հայաստանի Հանրապետության օրենսդրությամբ սահմանված կարգով կազմակերպում է գույքի վարձակալության աճուրդը և աճուրդի արդյունքների մասին 3 աշխատանքային օրվա ընթացքում տեղեկացնում է կազմակերպության կառավարումն իրականացնող լիազորված պետական մարմնին (Երևանի քաղաքապետին)՝ ներկայացնելով աճուրդի արդյունքների մասին կազմված արձանագրությունը:

10. Կազմակերպության կառավարումն իրականացնող լիազորված պետական մարմնի ղեկավարը (Երևանի քաղաքապետը) վարձակալության աճուրդի արդյունքների մասին կազմված արձանագրության հիման վրա 10 աշխատանքային օրվա ընթացքում պետական ոչ առևտրային կազմակերպության գործադիր մարմնի ղեկավարին առաջարկում է կնքել գույքի վարձակալության մասին պայմանագիր:

11. Կազմակերպության կառավարումն իրականացնող լիազորված պետական մարմնի ղեկավարը (Երևանի քաղաքապետը) սույն որոշմամբ սահմանված կարգով իրականացված վարձակալության աճուրդների արդյունքում կնքված պայմանագրերի, ինչպես նաև գույքի նկատմամբ ծագած իրավունքների պետական գրանցման վերաբերյալ փաստաթղթերի մեկ օրինակը՝ մինչև 30 աշխատանքային օրվա ընթացքում ներկայացնում է վարչություն՝ հաշվառում իրականացնելու նպատակով:

12. Պետական ոչ առևտրային կազմակերպությանն ամրացված գույքի՝ մինչև մեկ տարի ժամկետով վարձակալության առաջին աճուրդը չկայանալու դեպքում ևս մեկ անգամ կազմակերպվում է նոր աճուրդ՝ սույն որոշմամբ սահմանված կարգով:

13. Կազմակերպությանն ամրացված գույքը, օգտագործման իրավունքի մասին պայմանագրերին համապատասխան, մինչև 15 օր ժամավճարով տրամադրելու դեպքում կազմակերպության գործադիր մարմնի ղեկավարը 3 աշխատանքային օրվա ընթացքում տեղեկացնում է վարչությանը՝ ներկայացնելով տեղեկատվություն գույքի գտնվելու վայրի, գույքի կազմի և օգտագործման ժամկետի մասին:

14. Վարչությունն իր իրավասությունների շրջանակներում սույն որոշման 1-ին կետով հաստատված կարգերին համապատասխանությունը պարզելու նպատակով իրականացնում է կազմակերպություններին ամրացված գույքի և ամրացված գույքից վարձակալության տրամադրված գույքի ընտրանքային ուսումնասիրություն ու արդյունքում հայտնաբերված թերությունների և (կամ) կազմակերպությունների կառավարումն իրականացնող լիազորված պետական մարմինների կողմից ներկայացված տեղեկատվության հետ անհամապատասխանության դեպքում կազմում է տեղեկանք ու ներկայացնում Հայաստանի Հանրապետության կառավարության աշխատակազմ:

15. Վարչության կողմից վարձակալության տրամադրվող գույքի մասին հայտարարությունները պարտադիր կարգով տեղադրվում են վարչության պաշտոնական կայքում և www.azdarar.am կայքում:

16. Վարչությանն ամրացված՝ արդեն իսկ վարձակալության տրամադրված գույքն ուղղակի ձևով վարձակալության է տրամադրվում տվյալ գույքի վարձակալի կողմից ներկայացված դիմումի հիման վրա, իսկ վարչությանն ամրացված ազատ տարածքների վարձակալության տրամադրման նպատակահարմարության մասին որոշումն ընդունում է վարչության պետը՝ սույն որոշմամբ սահմանված կարգերին համապատասխան:

17. Սահմանել, որ պետական սեփականություն հանդիսացող շենքերը, շինությունները և դրանց օգտագործման ու սպասարկման համար հատկացված հողամասերը (այսուհետ՝ հողամաս), սույն կարգին համապատասխան մրցույթով վարձակալությամբ տրամադրելիս, սակարկությունների առարկա է շենքերի, շինությունների և հողամասի վարձակալական վճարների հանրագումարը, որոնց նվազագույն մեծությունը հաշվարկվում է սույն որոշման 1-ին կետի 5-րդ ենթակետով հաստատված կարգով:
Հավելված N 1
ՀՀ կառավարության 2001 թվականի
փետրվարի 22-ի N 125 որոշման  
Կ Ա Ր Գ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԿԱՌԱՎԱՐՉԱԿԱՆ ՀԻՄՆԱՐԿՆԵՐԻ ՏԻՐԱՊԵՏՄԱՆԸ, ՏՆՕՐԻՆՄԱՆՆ ՈՒ ՕԳՏԱԳՈՐԾՄԱՆԸ ՀԱՆՁՆՎԱԾ (ԱՄՐԱՑՎԱԾ) ԳՈՒՅՔԻ ՈՒՂՂԱԿԻ ՁԵՎՈՎ ՎԱՐՁԱԿԱԼՈՒԹՅԱՆ ՏՐԱՄԱԴՐՄԱՆ, ԻՆՉՊԵՍ ՆԱԵՎ ՄԻՆՉԵՎ ՄԵԿ ՏԱՐԻ ԺԱՄԿԵՏՈՎ ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆՆԵՐԻՆ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԱՄՐԱՑՎԱԾ ԳՈՒՅՔԻ ՈՒՂՂԱԿԻ ՁԵՎՈՎ ՎԱՐՁԱԿԱԼՈՒԹՅԱՆ ՏՐԱՄԱԴՐՄԱՆ
 
1. Սույն կարգով կարգավորվում են Հայաստանի Հանրապետության պետական կառավարչական հիմնարկների  տիրապետմանը, տնօրինմանն ու օգտագործմանը հանձնված (ամրացված) (այսուհետ՝ պետական հիմնարկին ամրացված) գույքի ուղղակի ձևով վարձակալության տրամադրման, ինչպես նաև մինչև մեկ տարի ժամկետով պետական ոչ առևտրային կազմակերպություններին անհատույց օգտագործման իրավունքով ամրացված (այսուհետ՝ կազմակերպությանն ամրացված) գույքի ուղղակի ձևով վարձակալության տրամադրման հետ կապված հարաբերությունները, եթե Հայաստանի Հանրապետության կառավարության որոշմամբ այլ բան նախատեսված չէ:
2. Պետական հիմնարկին ամրացված գույքը կարող է ուղղակի ձևով վարձակալության տրամադրվել՝
1) տվյալ գույքի վարձակալին (այսուհետ՝ վարձակալ), որը կատարել է վարձակալական պայմանագրով նախատեսված պարտավորությունները և ներկայացրել է վարձակալության պայմանագիրը  վերակնքելու հայտ,
2) միակ հայտը ներկայացրած ֆիզիկական կամ իրավաբանական անձին, եթե սույն որոշման 15-րդ կետով նախատեսված հայտերի ներկայացման համար սահմանված ժամկետում տվյալ գույքի վարձակալության նպատակով այլ հայտեր չեն ներկայացվել:
3. Պետական հիմնարկին ամրացված գույքը սույն կարգի 2-րդ կետով նախատեսված անձանց վարձակալութան տրամադրման ժամկետները սահմանվում են.

1) ներդրումային ծրագիր չներկայացվելու դեպքում՝ առավելագույնը 5 տարի ժամկետով,

2) գույքի բարելավման նպատակով ներդրումային ծրագիր ներկայացնելու կամ վարձակալի կողմից նախկինում ներդրումներ կատարած լինելու դեպքում՝ առավելագույնը 10 տարի ժամկետով:

4. Պետական հիմնարկին ամրացված գույքի վարձակալության տրամադրման նպատակով պետական հիմնարկի ղեկավարը Հայաստանի Հանրապետության կառավարությանն առընթեր պետական գույքի կառավարման վարչություն (այսուհետ՝ Վարչություն) է ներկայացնում հայտ, որը պետք է ներառի՝
1) գույքի վարձակալության տրամադրման նպատակահարմարության վերաբերյալ հիմ​նավորումը, այդ թվում` սահմանափակումները և վարձակալության տրա​մա​դրվող գույքի օգտագործման նպա​տակը, ինչպես նաև տեղեկատվություն նշված տարածքը հիմնարկի կողմից չօգտագործելու մասին,
2) վարձակալության տրամադրվող գույքի նկարագիրը՝ ներառյալ գտնվելու վայրը, մակերեսը, հարկը, վիճակը և վարձակալության առաջարկվող ժամկետը, 
3) վարձակալության տրամադրվող անշարժ գույքի սեփականության (օգտագործման) իրավունքի պետական գրանցման վկայականի պատճենը, ինչպես նաև վարձակալության տրամադրվող անշարժ գույքի կադաստրային արժեքի վերաբերյալ համապատասխան տեղեկանքը,

4) սույն որոշման 1-ին կետի 5-րդ ենթակետով հաստատված կարգի 2 կետի 2-րդ ենթակետով նախատեսված՝ նվազագույն վարձավճարի հաշվարկման համար անհրաժեշտ շենք, շինությունների վիճակը բնութագրող և առկա ծառայությունների    մասին տեղեկատվությունը:
5. Վարչությանն ամրացված գույքի վարձակալության տրամադրման նպատակով սույն կարգի 2-րդ կետով նախատեսված անձիք Վարչություն են ներկայացնում հայտ, որը պետք է ներառի՝
1) իրավաբանական անձանց համար՝ պետական գրանցման համարը, 
2) քաղաքացիների համար՝ նույնականացման քարտի պատճենը կամ անձնագրի պատճենը:

6. Վարչության պետը սույն կարգի 4-րդ  կամ 5-րդ կետերում նշված հայտն ստանալուց հետո 30 աշխատանքային օրվա ընթացքում ընդունում է որոշում այն ընդունելու կամ մերժելու մասին, և 5 աշխատանքային օրվա ընթացքում դրա մասին ծանուցում է պետական հիմնարկին, իսկ Վարչությանն ամրացված գույքի դեպքում՝ հայտը ներկայացնող անձին:

7. Սույն կարգի 2-րդ կետով նախատեսված անձանց կողմից սույն կարգի 4-րդ  կամ 5-րդ կետերում նախատեսված փաստաթղթերը թերություններով ներկայացնելու դեպքում վարչությունը 5 աշխատան​քային օրվա ընթացքում համապատասխան գրությամբ դրա մասին տեղեկացնում է սույն կարգի 2-րդ կետով նախատեսված անձանց, որոնք գրությունն ստանալուց հետո 10 աշխատանքային օրվա ընթացքում կարող են շտկեն փաստաթղթերում առկա թերությունները:

8. Ներկայացված հայտը Վարչության կողմից մերժվում է, եթե՝
1) չեն ապահովվել սույն կարգի 4-րդ կամ 5-րդ կետերով նախատեսված պահանջները.

2) 5-10 տարի ժամկետով ուղղակի ձևով վարձակալության տրամադրման դեպքում գույքի բարելավման համար ներդրումային ծրագիրը կամ վարձակալի կողմից նախկինում ներդրումներ կատարված լինելու մասին  հավաստող փաստաթղթեր չեն ներկայացվել, 
3) սույն կարգի 7-րդ կետով սահմանված ժամկետում չեն շտկվել ներկայացված փաստաթղթերում առկա թերությունները:
9. Սույն կարգի 4-րդ կամ 5-րդ կետերով նախատեսված պայմանները բավարարող հայտն ստանալուց հետո Վարչությունը վարձակալի կամ միակ հայտ ներկայացրած ֆիզիկական կամ իրավաբանական անձի հետ կնքում է գույքի վարձակալության պայմանագիր:
 10. Կազմակերպությանն ամրացված մինչև մեկ տարի ժամկետով սահմանված կարգով վարձակալության տրամադրված գույքի (բացառությամբ հանրակրթական դպրոցներում սովորողների սննդի կազմակերպման համար տրամադրվող տարածքների) վարձակալական պայմանագրի ժամկետը լրանալուց ոչ շուտ քան 1 ամիս առաջ, եթե տվյալ գույքի վարձակալը պայմանագրով նախատեսված բոլոր պարտավորությունները կատարել է, ապա կազմակերպության լիազոր մարմինը, իսկ Երևանի քաղաքապետարանի կազմակերպություններում՝ Երևանի քաղաքապետը դիմում է Վարչություն՝ գույքը մինչև մեկ տարի ժամկետով վարձակալին՝ ուղղակի ձևով վարձակալության տրամադրելու նպատակով համաձայնություն ստանալու համար: 
Սույն կետի պահանջը չի տարածվում այն պետական ոչ առևտրային կազմակերպությունների վրա, որոնց ամրացված գույքի վարձակալության կամ օգտագործման տրամադրման համար օրենքով կամ Հայաստանի Հանրապետության կառավարության որոշմամբ սահմանված է այլ կարգ:

11. Վարչության համաձայնության դեպքում կազմակերպության գործադիր մարմնի ղեկավարը վարձակալի հետ մինչև մեկ տարի ժամկետով կնքում է գույքի վարձակալության պայմանագիր: Կնքված պայմանագրի, ինչպես նաև գույքի նկատմամբ ծագած իրավունքների պետական գրանցման վերաբերյալ փաստաթղթերի պատճենների մեկ օրինակը՝ 30 աշխատանքային օրվա ընթացքում ներկայացվում են Վարչություն՝ հաշվառում իրականացնելու նպատակով:

   12. Սույն կարգով սահմանված ձևով գույքը վարձակալության տրամադրելու դեպքերում վարձավճարի նվազագույն մեծությունը հաշվարկվում սույն որոշման 1-ին կետի 5-րդ ենթակետով հաստատված կարգով:
Հավելված N 2
ՀՀ կառավարության 2001 թվականի
փետրվարի 22-ի N 125 որոշման  

Կ Ա Ր Գ
 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԿԱՌԱՎԱՐՉԱԿԱՆ ՀԻՄՆԱՐԿՆԵՐԻՆ ԱՄՐԱՑՎԱԾ ԲՆԱԿԵԼԻ ՏԱՐԱԾՔՆԵՐԻ ՎԱՐՁԱԿԱԼՈՒԹՅԱՆ ՏՐԱՄԱԴՐՄԱՆ
 
1. Սույն կարգով կարգավորվում են Հայաստանի Հանրապետության պետական կառավարչական հիմնարկներին (այսուհետ` պետական հիմնարկ) ամրացված բնակելի տարածքների (այսուհետ` բնակելի տարածքներ), բացառությամբ սոցիալական բնակարանային ֆոնդի բնակելի տարածքների, վարձակալության տրամադրման հետ կապված հարաբերությունները:

2. Բնակելի տարածքները վարձակալությամբ տրամադրվում են ուղղակի ձևով կամ աճուրդով:

3. Բնակելի տարածքներն ուղղակի ձևով վարձակալության կարող են տրամադրվել բնակելի տարածքում փաստացի բնակվող և հաշվառված բնակչին (բնակիչներին) կամ տվյալ բնակելի տարածքի այն վարձակալին, որի հետ կնքված վարձակալության մասին պայմանագրի գործողության ժամկետը սույն որոշումն ուժի մեջ մտնելու պահին չի ավարտվել (այսուհետ՝ նախկին վարձակալ): Նախկին վարձակալի հետ վարձակալության մասին պայմանագիրը կարող է կնքել առավելագույնը 5 տարի ժամկետով:

4. Փաստացի բնակվող և հաշվառված բնակչի (բնակիչների) կամ նախկին վարձակալի կողմից բնակելի տարածքը վարձակալելու նախապատվության իրավունքից հրաժարվելու դեպքում, ինչպես նաև ազատ բնակելի տարածքները վարձակալության են տրամադրվում աճուրդով: Բնակելի տարածքները աճուրդով վարձակալության կարող են տրամադրվել առավելագույնը 5 տարի ժամկետով:

5. Սույն կարգով սահմանված ձևերով բնակելի տարածքների վարձակալության տրամադրման դեպքերում վարձավճարների նվազագույն մեծությունը հաշվարկվում է Հայաստանի Հանրապետության կառավարության 2001 թվականի փետրվարի 22-ի N 125 որոշման 1-ին կետի 5-րդ ենթակետով հաստատված կարգով:

6. Բնակելի տարածքներն ուղղակի ձևով կամ աճուրդով վարձակալության տրամադրելու նպատակով պետական հիմնարկի ղեկավարը ներկայացնում է հայտ Հայաստանի Հանրապետության կառավարությանն առընթեր պետական գույքի կառավարման վարչություն (այսուհետ՝ վարչություն), որում պետք է ներառվեն՝

1) վարձակալության տրամադրվող գույքի նկարագիրը՝ ներառյալ գտնվելու վայրը, մակերեսը, հարկը, վիճակը և վարձակալության առաջարկվող ժամկետը.

2) վարձակալության տրամադրվող բնակելի տարածքի սեփականության (օգտագործման) իրավունքի պետական գրանցման վկայականի պատճենը, ինչպես նաև կադաստրային արժեքի վերաբերյալ համապատասխան տեղեկանքը:

7. Վարչությանն ամրացված բնակելի տարածքը ուղղակի ձևով, իսկ ազատ բնակելի տարածքն աճուրդով վարձակալության տրամադրելու նպատակով նախկին վարձակալը կամ ֆիզիկական անձը վարչություն է ներկայացնում հայտ, որը պետք է ներառի նույնականացման քարտի պատճենը կամ անձնագրի պատճենը` հաշվառման էջով:

8. Վարչությունը, սույն կարգի 6-րդ և (կամ) 7-րդ կետերում նշված հայտն ստանալուց հետո 30 աշխատանքային օրվա ընթացքում ընդունում է որոշում այն ընդունելու կամ մերժելու մասին, և 5 աշխատանքային օրվա ընթացքում դրա մասին ծանուցում է համապատասխան պետական հիմնարկին, իսկ վարչությանն ամրացված բնակելի տարածքի համար՝ նախկին վարձակալին կամ հայտ ներկայացրած ֆիզիկական անձին:

9. Ներկայացված հայտը վարչության կողմից մերժվում է, եթե չեն ապահովվել սույն կարգի 6-րդ և (կամ) 7-րդ կետերով նախատեսված պահանջները:

10. Վարչությունը, սույն կարգի 6-րդ և 7-րդ կետերով նախատեսված պայմանները բավարարող հայտն ստանալուց հետո՝ Հայաստանի Հանրապետության օրենսդրությամբ սահմանված կարգով կազմակերպում է բնակելի տարածքի վարձակալության տրամադրման աճուրդը, իսկ ուղղակի վարձակալության դեպքում վարձակալի հետ կնքում է բնակելի տարածքի վարձակալության մասին պայմանագիր:

 
 
Հավելված N 3
ՀՀ կառավարության 2001 թվականի
փետրվարի 22-ի N 125 որոշման  

Կ Ա Ր Գ
 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԿԱՌԱՎԱՐՉԱԿԱՆ ՀԻՄՆԱՐԿՆԵՐԻ ՏԻՐԱՊԵՏՄԱՆԸ, ՏՆՕՐԻՆՄԱՆՆ ՈՒ ՕԳՏԱԳՈՐԾՄԱՆԸ ՀԱՆՁՆՎԱԾ (ԱՄՐԱՑՎԱԾ) ԳՈՒՅՔԻ ՎԱՐՁԱԿԱԼՈՒԹՅԱՆ ՏՐԱՄԱԴՐՄԱՆ ՄՐՑՈՒՅԹԻ ԿԱԶՄԱԿԵՐՊՄԱՆ ԵՎ ՄՐՑՈՒՅԹԻ ՀԱՂԹՈՂԻՆ ՈՐՈՇԵԼՈՒ
 
I. ԸՆԴՀԱՆՈՒՐ ԴՐՈՒՅԹՆԵՐ
 
1. Սույն կարգով կարգավորվում են Հայաստանի Հանրապետության պետական կառավարչական հիմնարկների (այսուհետ՝ պետական հիմնարկ) տիրապետմանը, տնօրինմանն ու օգտագործմանը հանձնված (ամրացված) գույքի (այսուհետ` գույք)՝ մրցույթով վարձակալության տրամադրման հետ կապված հարաբերությունները:

2. Գույքի վարձակալության տրամադրման մրցույթը, Հայաստանի Հանրապետության օրենսդրությանը և սույն կարգին համապատասխան, անցկացնում է Հայաստանի Հանրապետության կառավարությանն առընթեր պետական գույքի կառավարման վարչության (այսուհետ՝ վարչություն) պետի հրամանով ստեղծված մրցութային հանձնաժողովը (այսուհետ` մրցութային հանձնաժողով):

 
II. ՄՐՑՈՒԹԱՅԻՆ ՀԱՆՁՆԱԺՈՂՈՎԸ
 
3. Մրցութային հանձնաժողովը պետք է կազմված լինի առնվազն 6 անձից։ Մրցութային հանձնաժողովի կազմում ընդգրկվում են վարչության (հանձնաժողովի նախագահ, հանձնաժողովի քարտուղար, երկու անդամ) և համապատասխան պետական հիմնարկի (երկու անդամ) ներկայացուցիչներ:

4. Գույքի վարձակալության մրցույթ կազմակերպելու վերաբերյալ համապատասխան առաջարկություն ստանալուց հետո մրցութային հանձնաժողովը 5 աշխատանքային օրվա ընթացքում հաստատում է գույքի վարձակալության մրցույթի անցկացման մասին հրապարակային ծանուցման տեքստը և ներկայացնում հրապարակման:

5. Սույն կարգի 4-րդ կետում նշված մրցույթի անցկացման մասին հրապարակային ծանուցմամբ սահմանված ժամկետում մրցութային հանձնաժողովն ընդունում է վարչության կողմից սահմանված ձևին համապատասխանող մրցույթի մասնակցության հայտերը, կազմակերպում և անցկացնում է գույքի վարձակալության մրցույթը, ինչպես նաև որոշում գույքի վարձակալության մրցույթի հաղթողին:

6. Մրցութային հանձնաժողովի գործունեությունն իրավազոր է հանձնաժողովի անդամների թվի 2/3-ի մասնակցության դեպքում:

7. Մրցութային հանձնաժողովի գործունեությունը համարվում է դադարած՝ մրցույթի վերջնական արդյունքներն ամփոփելուց և դրա մասին արձանագրություն կազմելուց ու վարչության պետի հաստատմանը ներկայացնելուց հետո:

 
III. ԳՈՒՅՔԻ ՎԱՐՁԱԿԱԼՈՒԹՅԱՆ ՄՐՑՈՒՅԹԻ ԱՆՑԿԱՑՄԱՆ ՄԱՍԻՆ ՀՐԱՊԱՐԱԿԱՅԻՆ ԾԱՆՈՒՑՈՒՄԸ
 
8. Գույքի վարձակալության մրցույթի անցկացման մասին հրապարակային ծանուցումը պետք է հրապարակվի մրցույթի անցկացման օրվանից առնվազն 30 օր առաջ:

9. Գույքի վարձակալության մրցույթի անցկացման մասին հրապարակային ծանուցումը պետք է ներառի առնվազն հետևյալ տեղեկությունները`

1) մրցույթի կայացման տարեթիվը, ամիսը, ամսաթիվը և ժամը.

2) մրցույթի կազմակերպչի անվանումը.

3) մրցույթի կազմակերպման վայրը (հասցեն).

4) մրցույթի հաղթողին որոշելու կարգը.

5) մրցույթով վարձակալության տրվող գույքի անվանումը, գույքի որակական և քանակական պայմանները (անշարժ գույքի դեպքում՝ հասցեն (գտնվելու վայրը), մակերեսը).

6) մրցույթի պայմանները և դրանց գնահատման կշռային գործակիցները (այդպիսիք սահմանված լինելու դեպքում).

7) մրցույթի մասնակցության հայտին կցվող անհրաժեշտ փաստաթղթերի ցանկը, մասնավորապես`

ա. գրավոր առաջարկ մրցույթի պայմանների վերաբերյալ,

բ. նախավճարի մուծումը հաստատող անդորրագիրը,

գ. ներդրումային ծրագիրը,

դ. գրանցման և հիմնադիր փաստաթղթերի պատճենները (իրավաբանական անձանց համար), քաղաքացիների համար՝ նույնականացման քարտի պատճենը (բացակայության դեպքում՝ անձնագրի պատճենը` հաշվառման էջով),

ե. հայտատուի կողմից՝ Հայաստանի Հանրապետության օրենսդրությամբ սահմանված կարգով տրված լիազորագիրը (եթե մրցույթին ներկայանում է լիազորված անձը).

8) մրցույթի հայտերի ընդունման և բացման ժամկետները, ինչպես նաև մրցույթի հայտերի ամփոփման նիստերի օրերը և ժամերը.

9) մրցույթի կարգին ծանոթանալու և դրա պատճենը տրամադրելու կարգը.

10) նախավճարի վճարման կարգը և ժամկետները, մրցույթում հաղթող չճանաչվելու դեպքում՝ նախավճարի վերադարձման կարգը.

11) գույքի վարձակալության մրցույթի անցկացման մասին հրապարակային ծանուցմամբ կարող են հրապարակվել լրացուցիչ տեղեկություններ:

10. Մրցույթի մասնակցության նախավճարների չափը սահմանվում է Հայաստանի Հանրապետության կառավարության 2001 թվականի փետրվարի 22-ի N 125 որոշման 1-ին կետի 5-րդ ենթակետով հաստատված կարգի համաձայն հաշվարկված` գույքի առնվազն մեկ ամսվա վարձավճարի չափով:

11. Գույքի վարձակալության մրցույթի մասնակցության հայտերի ընդունման վերջնաժամկետը պետք է սահմանվի մրցույթի անցկացման օրվանից առնվազն մեկ աշխատանքային օր առաջ:

12. Գույքի վարձակալության մրցույթի պայմանների փոփոխման դեպքում մրցութային հանձնաժողովը պարտավոր է մրցույթի մասին հրապարակային ծանուցման մեջ անհապաղ կատարել համապատասխան փոփոխություններ և (կամ) լրացումներ այն միջոցով, որով հրապարակվել է մրցույթի մասին հրապարակային ծանուցումը: Թույլատրվում է հրապարակային ծանուցման մեջ կատարել փոփոխություններ և (կամ) լրացումներ, եթե դրանցով չեն փոփոխվում մրցույթի մասին հրապարակային ծանուցման մեջ նշված էական պայմանները:

13. Գույքի վարձակալության մրցույթի էական պայմանների փոփոխման դեպքում անհրաժեշտ է հրապարակել մրցույթի անցկացման մասին նոր հրապարակային ծանուցում՝ չեղյալ հայտարարելով նախկին ծանուցումը:

 
IV. ԳՈՒՅՔԻ ՎԱՐՁԱԿԱԼՈՒԹՅԱՆ ՄՐՑՈՒՅԹԻ ՄԱՍՆԱԿՑՈՒԹՅԱՆ ՀԱՅՏԵՐԸ ՆԵՐԿԱՅԱՑՆԵԼՈՒ ԿԱՐԳԸ
 
14. Գույքի վարձակալության մրցույթի մասնակցության հայտերը ներկայացվում են մրցույթի անցկացման մասին հրապարակային ծանուցման մեջ նշված հայտերի ընդունման ժամկետում:

15. Գույքի վարձակալության մրցույթի մասնակցության հայտերը՝ մրցույթի մասնակցության համար անհրաժեշտ փաստաթղթերի հետ միասին, ներկայացվում են սոսնձված և ստորագրված ծրարով՝ անձամբ կամ փոստով: Փոստով ուղարկված հայտերը (ծրարները) ներկայացնելու ժամկետ է համարվում ծրարի` վարչություն մուտքագրման օրը և ժամը:

16. Սույն կարգի 14-րդ և 15-րդ կետերի պահանջներին չհամապատասխանող հայտերը՝ առանց ծրարը բացելու, վերադարձվում են հայտը ներկայացնողին:

17. Գույքի վարձակալության մրցույթի հայտատուները՝ մինչև մրցույթի մասնակցության հայտերի ընդունման վերջնական ժամկետի ավարտը, կարող են փոփոխել կամ հետ վերցնել հայտը: Մրցույթի մասնակցության հայտի փոփոխությունը կատարվում է հայտերը ներկայացնելու կարգով՝ ծրարի վրա ավելացնելով «Փոփոխում» բառը: Գույքի վարձակալության մրցույթի մասնակցության հայտերի ընդունման վերջնական ժամկետի ավարտից հետո ներկայացված հայտի փոփոխության կամ վերադարձման մասին դիմումները ենթակա չեն քննարկման:

18. Գույքի վարձակալության մրցույթի մասնակցության հայտը գրանցվում է վարչության կողմից սահմանված ձևին համապատասխանող՝ մրցույթի մասնակցության հայտերի գրանցամատյանում՝ հայտատուին տալով ստացական մրցույթի մասնակցության հայտն ընդունելու մասին:

19. Գույքի վարձակալության մրցույթի հայտատուները, հրապարակային ծանուցմամբ սահմանված կարգով, չափով ու ժամկետներում վճարում են մրցույթի մասնակցության նախավճարը` վարչության աշխատակազմի անվամբ գանձապետարանում բացված մրցույթի մասնակցության արտաբյուջետային (ժամանակավոր) դրամային հաշվին:

20. Մրցույթում հաղթող ճանաչված մասնակցի վճարած նախավճարն ընդգրկվում է մասնակցի առաջարկած` գույքի վարձակալական վճարի գնի մեջ: Մրցույթում հաղթող ճանաչված մասնակցի (կամ նրա լիազոր ներկայացուցչի) կողմից մրցույթի արդյունքների արձանագրությունը չստորագրվելու, հետագա վճարումները չկատարվելու և (կամ) պայմանագիր չկնքվելու դեպքերում նախավճարը չի վերադարձվում, և մրցույթը համարվում է չկայացած:

21. Մրցույթի մասնակցության նախավճարի վերադարձման նպատակով մրցույթում հաղթող չճանաչված մասնակիցները, ինչպես նաև մասնակցի կարգավիճակ չստացած հայտատուները պետք է դիմեն վարչություն:

22. Վարչությունը սույն կարգի 21-րդ կետում նշված դիմումն ստանալուց հետո 5 աշխատանքային օրվա ընթացքում մրցույթի մասնակցության նախավճարը վերադարձնում է դիմումատուի համապատասխան հաշվին:

23. Հայցային վաղեմության ընդհանուր ժամկետում մրցույթում հաղթող չճանաչված հայտատուի (կամ նրա լիազոր ներկայացուցչի) կողմից համապատասխան դիմում չներկայացվելու դեպքում մրցույթի մասնակցության նախավճարը հաշվանցվում է Հայաստանի Հանրապետության պետական բյուջեի համապատասխան հաշվին:

 
V. ԳՈՒՅՔԻ ՎԱՐՁԱԿԱԼՈՒԹՅԱՆ ՄՐՑՈՒՅԹԻ ՄԱՍՆԱԿՑՈՒԹՅԱՆ ՀԱՅՏԵՐԻ ԲԱՑՈՒՄԸ ԵՎ ԱՐԴՅՈՒՆՔՆԵՐԻ ԱՄՓՈՓՈՒՄԸ
 
24. Գույքի վարձակալության մրցույթի մասնակցության հայտերը բացվում են մրցույթի անցկացման մասին հրապարակային ծանուցմամբ սահմանված օրը և ժամին՝ մրցույթի մասնակցության հայտերի բացման նիստում:

25. Գույքի վարձակալության մրցույթի հայտատուները և (կամ) նրանց լիազոր ներկայացուցիչները կարող են ներկա գտնվել մրցույթի մասնակցության հայտերի բացման, ինչպես նաև մրցութային առաջարկների քննարկման նիստերին և ծանոթանալ նիստերի արձանագրություններին:

26. Գույքի վարձակալության մրցույթի հայտատուներից մեկի (կամ մի քանիսի) պահանջով ծրարները կարող են զննվել հանձնաժողովի անդամների, ինչպես նաև մրցույթի հայտատուի կամ նրա լիազոր ներկայացուցչի կողմից:

27. Գույքի վարձակալության մրցույթի մասնակցության համար անհրաժեշտ փաստաթղթերի ցանկը սահմանվում է մրցույթի անցկացման մասին հրապարակային ծանուցմամբ: Մրցութային առաջարկները պետք է արտահայտված լինեն արժեքային մեծություններով:

28. Մրցութային հանձնաժողովը մրցույթի հայտերի բացման նիստում բացում է մրցույթի մասնակցության համար ներկայացված փակ ծրարները և հրապարակում`

1) մրցույթի մասնակցության հայտ ներկայացրած յուրաքանչյուր անձի անունը, ազգանունը, իսկ կազմակերպության դեպքում՝ անվանումը.

2) մրցույթի մասնակցության հայտերի համապատասխանությունը հրապարակային ծանուցմամբ մրցույթի համար սահմանված պայմաններին.

3) ամփոփ տվյալներ մրցույթի մասնակցության հայտերում փոփոխություն կատարելու մասին:

29. Այն հայտատուներին, որոնց հայտերը համապատասխանում են մրցույթի համար սահմանված պայմաններին, տրվում է մրցույթի մասնակցի կարգավիճակ:

30. Այն հայտերը, որոնք չեն համապատասխանում մրցույթի համար սահմանված պայմաններին, հանձնաժողովի կողմից չեն քննարկվում:

31. Եթե մրցութային պայմանների գնահատման համար մրցութային հանձնաժողովի կողմից սահմանված են կշռային գործակիցներ, ապա մրցույթի յուրաքանչյուր մասնակցի համար հաշվարկվում է բոլոր պայմանների միավորների հանրագումարը` ըստ կշռային գործակիցների: Մրցութային հանձնաժողովի կողմից մրցույթի հաղթող է ճանաչվում այն մասնակիցը, որն ստացել է հաշվարկված հանրագումարի ամենաբարձր միավորը: Մրցութային պայմանների գնահատման համար կշռային գործակիցներ սահմանված չլինելու դեպքում մրցույթի հաղթող է ճանաչվում այն մասնակիցը, ում առաջարկն առավելագույնս է բավարարում մրցույթի պայմանները:

32. Մրցութային հանձնաժողովի անդամները ներկայացված առաջարկությունների վերաբերյալ պարզաբանում ստանալու նպատակով իրավունք ունեն դիմելու մրցույթի մասնակիցներին կամ նրանց լիազոր ներկայացուցիչներին:

33. Մրցութային հանձնաժողովը մրցույթի արդյունքների ամփոփման օրը կազմում է մրցույթի արդյունքների մասին արձանագրություն:

34. Մրցութային հանձնաժողովի անդամի հատուկ կարծիքը ներկայացվում է գրավոր, որը կցվում է արձանագրությանը և համարվում է դրա անբաժանելի մասը:

35. Մրցութային հանձնաժողովին մրցույթի մասնակիցների մասին հայտնի դարձած տեղեկությունները, բացառությամբ օրենքով նախատեսված դեպքերի, ենթակա չեն հրապարակման` առանց մրցույթի մասնակիցների համաձայնության:

36. Մրցութային հանձնաժողովի գործունեությունը համարվում է դադարած` մրցույթի վերջնական արդյունքներն ամփոփվելուց և դրա մասին արձանագրություն կազմվելուց հետո:

 
VI. ԳՈՒՅՔԻ ՎԱՐՁԱԿԱԼՈՒԹՅԱՆ ՉԿԱՅԱՑԱԾ ԿԱՄ ԱՆՎԱՎԵՐ ՃԱՆԱՉՎԱԾ ՄՐՑՈՒՅԹՆԵՐԸ
 
37. Գույքի վարձակալության մրցույթը համարվում է չկայացած, եթե՝

1) մրցույթի մասնակցության համար ոչ մի հայտ չի ներկայացվել.

2) մրցույթի հայտատուներից ոչ մեկը մրցույթի մասնակցի կարգավիճակ չի ստացել.

3) օրենքով նախատեսված այլ դեպքերում:

38. Մրցույթի մասնակցության համար միայն մեկ հայտ ներկայացնելը հիմք չէ մրցույթը չկայացած համարելու համար:

39. Մրցույթն անվավեր կարող է ճանաչվել դատական կարգով:

40. Դատական կարգով մրցույթն անվավեր ճանաչելը հանգեցնում է մրցույթի արդյունքների հիման վրա կնքված պայմանագրի անվավերության:

 
Հավելված N 4
ՀՀ կառավարության 2001 թվականի
փետրվարի 22-ի N 125 որոշման  

 
Կ Ա Ր Գ
 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԿԱՌԱՎԱՐՉԱԿԱՆ ՀԻՄՆԱՐԿՆԵՐԻ ՏԻՐԱՊԵՏՄԱՆԸ, ՏՆՕՐԻՆՄԱՆՆ ՈՒ ՕԳՏԱԳՈՐԾՄԱՆԸ ՀԱՆՁՆՎԱԾ (ԱՄՐԱՑՎԱԾ) ԳՈՒՅՔԻ, ԱՅԴ ԹՎՈՒՄ ՆԱԵՎ ՄԻՆՉԵՎ ՄԵԿ ՏԱՐԻ ԺԱՄԿԵՏՈՎ ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆՆԵՐԻՆ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԱՄՐԱՑՎԱԾ ԳՈՒՅՔԻ ՎԱՐՁԱԿԱԼՈՒԹՅԱՆ ՏՐԱՄԱԴՐՄԱՆ ԱՃՈՒՐԴԻ ԿԱԶՄԱԿԵՐՊՄԱՆ ԵՎ ԱՆՑԿԱՑՄԱՆ
 
I. ԸՆԴՀԱՆՈՒՐ ԴՐՈՒՅԹՆԵՐ
 
1. Սույն կարգով կարգավորվում են Հայաստանի Հանրապետության պետական կառավարչական հիմնարկների տիրապետմանը, տնօրինմանն ու օգտագործմանը հանձնված (ամրացված), այդ թվում նաև մինչև մեկ տարի ժամկետով պետական ոչ առևտրային կազմակերպություններին (այսուհետ՝ կազմակերպություն) անհատույց օգտագործման իրավունքով ամրացված գույքի (այսուհետ` գույք) աճուրդով վարձակալության տրամադրման հետ կապված հարաբերությունները:

2. Գույքի վարձակալության աճուրդի կազմակերպման դեպքում, բացի գույքի վարձակալության վարձավճարի չափից, այլ պայմաններ և սահմանափակումներ չեն կարող սահմանվել:

3. Հայաստանի Հանրապետության պետական կառավարչական հիմնարկների տիրապետմանը, տնօրինմանն ու օգտագործմանը հանձնված (ամրացված) գույքն աճուրդով վարձակալության տրամադրելու դեպքում՝ հիմնարկի ղեկավարը, կազմակերպությանն անհատույց օգտագործման իրավունքով ամրացված գույքը մինչև մեկ տարի ժամկետով աճուրդով վարձակալության տրամադրելու դեպքում՝ կազմակերպության կառավարումն իրականացնող լիազորված պետական մարմնի ղեկավարը (Երևանի քաղաքապետարանի կազմակերպություններում՝ Երևանի քաղաքապետը), իսկ Հայաստանի Հանրապետության կառավարությանն առընթեր պետական գույքի կառավարման վարչությանը (այսուհետ՝ վարչություն) ամրացված գույքի համար՝ վարչության համապատասխան ստորաբաժանումն առաջարկություն են ներկայացնում գույքի վարձակալության տրամադրման աճուրդի անցկացման վերաբերյալ:

4. Գույքի վարձակալության աճուրդը, Հայաստանի Հանրապետության օրենսդրությանը և սույն կարգին համապատասխան, կազմակերպում և անցկացնում է վարչության «Աճուրդի կենտրոն» պետական ոչ առևտրային կազմակերպության տնօրենի հրամանով նշանակված աճուրդի կազմակերպիչը (այսուհետ` կազմակերպիչ):

 
II. ԱՃՈՒՐԴԻ ԿԱԶՄԱԿԵՐՊԻՉԸ
5. Կազմակերպիչը պետք է կազմված լինի առնվազն 6 անձից։ Կազմակերպչի կազմում ընդգրկվում են վարչության (հանձնաժողովի նախագահ, հանձնաժողովի քարտուղար, երկու անդամ), կազմակերպության կառավարումն իրականացնող պետական կառավարման լիազորված մարմնի (Երևանի քաղաքապետարանի կազմակերպություններում՝ Երևանի քաղաքապետարանի) (մեկ անդամ) և կազմակերպության (մեկ անդամ) ներկայացուցիչները:

6. Գույքի վարձակալության աճուրդ կազմակերպելու վերաբերյալ համապատասխան առաջարկություն ստանալուց հետո կազմակերպիչը 5 աշխատանքային օրվա ընթացքում հաստատում է գույքի վարձակալության աճուրդի անցկացման մասին հրապարակային ծանուցման տեքստը և ներկայացնում վարչություն` հրապարակելու համար:

7. Սույն կարգի 6-րդ կետում նշված աճուրդի անցկացման մասին հրապարակային ծանուցմամբ սահմանված ժամկետում կազմակերպիչն ընդունում է աճուրդի մասնակցության հայտերը (ըստ սահմանված ձևի), կազմակերպում և անցկացնում է գույքի վարձակալության աճուրդը, ինչպես նաև որոշում է գույքի վարձակալության աճուրդի հաղթողին:

8. Կազմակերպչի գործունեությունն իրավազոր է կազմակերպչի անդամների թվի 2/3-ի մասնակցության դեպքում: Աճուրդի անցկացմանը մասնակցող կազմակերպչի գործունեությունն իրավազոր չլինելու դեպքում դրա մասին ծանուցվում են աճուրդի մասնակցության հայտ ներկայացրած բոլոր անձինք՝ հրապարակային ծանուցմամբ սահմանված ժամկետներում:

9. Կազմակերպիչն իրավասու է գույքի վարձակալության աճուրդի արդյունավետ իրականացման նպատակով գույքի վարձակալության աճուրդը նախապատրաստելու և կազմակերպելու համար ընդգրկել մասնագիտացված կազմակերպություն (կազմակերպություններ) (համաձայնությամբ):

10. Կազմակերպչի գործունեությունը համարվում է դադարած՝ աճուրդի վերջնական արդյունքներն ամփոփվելուց և դրա մասին արձանագրությունը վարչության պետի հաստատմանը ներկայացվելուց հետո:

 
III. ԳՈՒՅՔԻ ՎԱՐՁԱԿԱԼՈՒԹՅԱՆ ԱՃՈՒՐԴԻ ԱՆՑԿԱՑՄԱՆ ՄԱՍԻՆ ՀՐԱՊԱՐԱԿԱՅԻՆ ԾԱՆՈՒՑՈՒՄԸ
 
 11. Գույքի վարձակալության աճուրդի անցկացման մասին հրապարակային ծանուցումը պետք է հրապարակվի աճուրդի անցկացման օրվանից առնվազն 15 օր առաջ:

12. Գույքի վարձակալության աճուրդի անցկացման մասին հրապարակային ծանուցումը պետք է պարունակի հետևյալ տեղեկությունները՝

1) աճուրդի կայացման տարեթիվը, ամիսը, ամսաթիվը և ժամը.

2) աճուրդի կազմակերպչի անվանումը.

3) աճուրդի կազմակերպման վայրը (հասցեն).

4) աճուրդի ձևը և անցկացման կարգը.

5) աճուրդով վարձակալության տրվող գույքի անվանումը, գույքի որակական և քանակական պայմանները (անշարժ գույքի դեպքում՝ հասցեն (գտնվելու վայրը), մակերեսը և այլն).

6) աճուրդի պայմանները, այդ թվում` լոտի (լոտերի) անվանումը (անվանումները), լոտի նկատմամբ սահմանափակումները, եթե լոտն առարկա է, ապա նրա ֆիզիկական վիճակը (մաշվածությունը) և (կամ) արտադրման տարեթիվը, լոտի մեկնարկային գինը, լոտի իրավունք լինելու դեպքում` այդ իրավունքի գործողության ժամկետը, ինչպես նաև էական այլ պայմաններ.

7) աճուրդի մասնակցության հայտին կից անհրաժեշտ փաստաթղթերի ցանկը, մասնավորապես՝

ա. նախավճարի վճարումը հաստատող փաստաթուղթը (անդորրագիրը),

բ. իրավաբանական անձանց համար` գրանցման և հիմնադիր փաստաթղթերի պատճենները, իսկ քաղաքացիների համար՝ նույնականացման քարտի, իսկ վերջինիս բացակայության դեպքում՝ անձնագրի և սոցիալական քարտի պատճենները,

գ. հայտատուի կողմից Հայաստանի Հանրապետության օրենսդրությամբ սահմանված կարգով տրված լիազորագիր (եթե աճուրդին ներկայանում է լիազորված անձը).

8) աճուրդում հաղթողին որոշելու կարգը.

9) կազմակերպչի կողմից սահմանված նախավճարի չափը, ինչպես նաև վճարման կարգը և ժամկետները.

10) լոտն ուսումնասիրելու ամսաթիվը, ժամանակը և վայրը.

11) ընդհանուր աճուրդի դեպքում` լոտերի վաճառքի հերթականությունը.

12) աճուրդի կանոնակարգին ծանոթանալու վայրը և կանոնակարգի պատճենը տրամադրելու կարգը.

13) աճուրդի մասնակցության նախավճարների չափը (մասնակցության նախավճարի չափը, որը սահմանվում է Հայաստանի Հանրապետության կառավարության 2001 թվականի փետրվարի 22-ի N 125 որոշման 1-ին կետի 5-րդ ենթակետով հաստատված կարգի համաձայն հաշվարկված` գույքի (տարածքի) առնվազն մեկ ամսվա վարձավճարի նվազագույն չափով), ինչպես նաև նախավճարի վճարման կարգը և ժամկետները, աճուրդում հաղթող չճանաչվելու դեպքում նախավճարի վերադարձման կարգը։

13. Աճուրդի անցկացման մասին հրապարակային ծանուցմամբ կարող են պահանջվել լրացուցիչ փաստաթղթեր։

14. Գույքի վարձակալության աճուրդի մասնակցության հայտերի ընդունումը դադարում է գույքի վարձակալության աճուրդն սկսելուց մեկ աշխատանքային օր առաջ, ժամը 13:00-ին:

15. Գույքի վարձակալության աճուրդի պայմանների փոփոխման դեպքում կազմակերպիչն օրենքով սահմանված կարգով պարտավոր է աճուրդի մասին հրապարակային ծանուցման մեջ անհապաղ կատարել համապատասխան փոփոխություններ և (կամ) լրացումներ այն ձևով, ինչպես կատարվել է գույքի վարձակալության աճուրդի մասին հրապարակային ծանուցումը: Թույլատրվում է հրապարակային ծանուցման փոփոխությամբ կատարել լրացում, եթե դրանով չեն փոփոխվում աճուրդի մասին հրապարակային ծանուցման մեջ նշված էական պայմանները: Գույքի վարձակալության աճուրդի էական պայմանների փոփոխման դեպքում անհրաժեշտ է կատարել նոր հրապարակային ծանուցում` նախկին ծանուցումը հայտարարելով չեղյալ:

 
IV. ԳՈՒՅՔԻ ՎԱՐՁԱԿԱԼՈՒԹՅԱՆ ԱՃՈՒՐԴԻ ՄԱՍՆԱԿՑՈՒԹՅԱՆ ՀԱՅՏԵՐԸ ՆԵՐԿԱՅԱՑՆԵԼԸ
 
16. Գույքի վարձակալության աճուրդի մասնակցության հայտերը ներկայացվում են գույքի վարձակալության աճուրդի անցկացման մասին հրապարակային ծանուցման մեջ նշված հայտերի ընդունման ժամկետում:

17. Գույքի վարձակալության աճուրդի մասնակցության հայտերը` աճուրդի մասնակցության համար անհրաժեշտ փաստաթղթերի հետ միասին, ներկայացվում են անձամբ կամ փոստով` պատվիրված նամակով:

18. Գույքի վարձակալության աճուրդի հայտատուները հրապարակային ծանուցմամբ սահմանված կարգով, չափով ու ժամկետներում վճարում են գույքի վարձակալության աճուրդի մասնակցության նախավճար՝ այդ նպատակով բացված աճուրդի մասնակցության նախավճարի դրամային հաշվին:

19. Գույքի վարձակալության աճուրդին մասնակցության իրավունք ձեռք բերած սուբյեկտները գնում են մասնակցի տոմս, որում նշված համարով հանդես են գալիս աճուրդում:

20. Գույքի վարձակալության աճուրդի մասնակից չհամարվող անձանց համար կարող են վաճառվել դիտորդի տոմսեր:

21. Գույքի վարձակալության աճուրդի մասնակցի տոմսերի վաճառքը դադարեցվում է գույքի վարձակալության աճուրդի սկզբից երկու ժամ առաջ, իսկ դիտորդի տոմսերի վաճառքը շարունակվում է մինչև գույքի վարձակալության աճուրդն սկսվելը:

22. Գույքի վարձակալության աճուրդին կարող են մասնակցել հայտ ներկայացնողները կամ նրանց կողմից՝ Հայաստանի Հանրապետության օրենսդրությամբ սահմանված կարգով լիազորված անձինք:

23. Գույքի վարձակալության աճուրդում հաղթող ճանաչված հայտատուի նախավճարն ընդգրկվում է մասնակցի կողմից առաջարկված վարձավճարի մեջ:

24. Աճուրդի արդյունքների ամփոփման մասին արձանագրության ստորագրումից հետո կազմակերպիչը գույքի վարձակալության աճուրդում հաղթող ճանաչված անձին տրամադրում է լոտի գինը վճարելու համար հանձնարարագիր (այսուհետ՝ հանձնարարագիր), որն ստանալուց հետո հաղթող ճանաչված անձը մեկ ժամվա ընթացքում վճարում է իր առաջարկած երեք ամսվա վարձավճարի և նախավճարի տարբերություն կազմող գումարը, ընդ որում, սույն կետով սահմանված ժամկետում վճարումը չկատարելու դեպքում տվյալ մասնակիցը զրկվում է աճուրդին մասնակցելու իրավունքից, իսկ գույքի աճուրդը վերսկսվում է մեկնարկային գնից:

25. Եթե հանձնարարագիրն ստանալուց հետո հաղթող ճանաչված անձը սույն կարգի 24-րդ կետում նշված ժամկետում չի վճարում լոտի գինը, ապա հաղթող ճանաչված անձի կողմից աճուրդին մասնակցելու համար վճարված նախավճարը (այսուհետ՝ նախավճար) չի վերադարձվում, իսկ աճուրդը համարվում է չկայացած:

26. Գույքի վարձակալության աճուրդում հաղթող չճանաչված մասնակիցները 10-օրյա ժամկետում կարող են դիմել վարչություն` աճուրդի մասնակցության նախավճարի վերադարձման համար, որից հետո 5 աշխատանքային օրվա ընթացքում աճուրդի մասնակցության նախավճարը վերադարձվում է դիմումատուի համապատասխան հաշվին: Սահմանված ժամկետում դիմում չներկայացվելու դեպքում գույքի վարձակալության աճուրդի մասնակցության նախավճարը փոխանցվում է Հայաստանի Հանրապետության պետական բյուջեի համապատասխան հաշվին:

 
V. ԳՈՒՅՔԻ ՎԱՐՁԱԿԱԼՈՒԹՅԱՆ ԱՃՈՒՐԴԻ ԱՆՑԿԱՑՈՒՄԸ
 
27. Գույքի վարձակալության աճուրդն անցկացնում է աճուրդավարը, որը հրապարակում է վարձակալության առաջարկվող գույքը բնութագրող ցուցանիշները, գույքի մեկնարկային վարձավճարի չափը (որը սահմանվում է Հայաստանի Հանրապետության կառավարության 2001 թվականի փետրվարի 22-ի N 125 որոշման 1-ին կետի 5-րդ ենթակետով հաստատված կարգի համաձայն հաշվարկված` գույքի մեկ ամսվա վարձավճարի նվազագույն չափով), աճուրդային քայլի չափը, որը սահմանվում է գույքի մեկնարկային վարձավճարի չափի 5 տոկոսից ոչ պակաս չափով:

28. Աճուրդի մասնակիցը բարձրացնում է իր տոմսին համապատասխանող համարը, որով տալիս է իր համաձայնությունը հայտարարված արժեքով գույքը վարձակալելու մասին:

29. Յուրաքանչյուր մասնակից կարող է գույքի՝ իր կողմից առաջարկվող վարձավճարի չափն ավելացնել մեկ կամ մեկից ավելի քայլերով կամ քայլի չափից ոչ պակաս գումարով:

30. Աճուրդավարն աճուրդը շարունակում է այնքան ժամանակ, քանի դեռ չի մնացել գույքի առավելագույն վարձավճարի չափ առաջարկած մեկ թեկնածու, որից հետո աճուրդը դադարեցվում է:

31. Գույքի առավելագույն վարձավճարի չափ առաջարկած թեկնածուն աճուրդավարի կողմից երրորդ անգամ առաջարկված վարձավճարի չափը հայտարարելուց հետո ճանաչվում է աճուրդում հաղթող:

32. Կազմակերպիչը մեկօրյա ժամկետում աճուրդի արդյունքների ամփոփման մասին կազմում է արձանագրություն: Կազմակերպչի անդամի հատուկ կարծիք լինելու դեպքում այն ներկայացվում է գրավոր, որը կցվում է արձանագրությանը և համարվում է դրա անբաժանելի մասը:

33. Կազմակերպիչը գույքի վարձակալության աճուրդի արդյունքների մասին 3 աշխատանքային օրվա ընթացքում ծանուցում է վարչությանը` ներկայացնելով աճուրդի արդյունքների մասին կազմված արձանագրությունը:

34. Կազմակերպչին աճուրդի մասնակիցների մասին հայտնի դարձած տեղեկությունները, բացառությամբ օրենքով նախատեսված դեպքերի, ենթակա չեն հրապարակման` առանց աճուրդի մասնակիցների համաձայնության:

 
VI. ԳՈՒՅՔԻ ՎԱՐՁԱԿԱԼՈՒԹՅԱՆ ԱՃՈՒՐԴԸ ՉԿԱՅԱՑԱԾ ԿԱՄ ԱՆՎԱՎԵՐ ՃԱՆԱՉԵԼԸ
 
35. Գույքի վարձակալության աճուրդը համարվում է չկայացած, եթե`

1) աճուրդի մասնակցության համար ոչ մի հայտ չի ներկայացվել.

2) բացակայում է գույքը մեկնարկային վարձավճարի չափով վարձակալելու համաձայնությունը.

3) գույքի վարձակալության աճուրդում հաղթող ճանաչված անձը (կամ նրա լիազորված ներկայացուցիչը) սահմանված ժամկետներում գույքի վարձակալության աճուրդի արդյունքների մասին արձանագրությունը չի ստորագրել, հետագա վճարումները չի կատարել.

4) օրենքով նախատեսված այլ դեպքերում:

36. Աճուրդն անվավեր կարող է ճանաչվել դատական կարգով: Դատական կարգով աճուրդն անվավեր ճանաչելը հանգեցնում է աճուրդի արդյունքների հիման վրա կնքված պայմանագրի անվավերությանը:

Հավելված N 5
ՀՀ կառավարության 2001 թվականի
փետրվարի 22-ի N 125 որոշման
 
Կ Ա Ր Գ
  

ՎԱՐՁԱԿԱԼՈՒԹՅԱՆ ՏՐԱՄԱԴՐՎՈՂ՝ ՊԵՏԱԿԱՆ ՍԵՓԱԿԱՆՈՒԹՅՈՒՆ ՀԱՆԴԻՍԱՑՈՂ ԳՈՒՅՔԻ ՎԱՐՁԱՎՃԱՐՆԵՐԻ ՀԱՇՎԱՐԿՄԱՆ
 
1. Սույն կարգով կարգավորվում են պետական սեփականություն հանդիսացող գույքի, ինչպես նաև պետական սեփականություն հանդիսացող շենքերի, շինությունների սպասարկման համար հատկացված հողամասերի (այսուհետ՝ հողամաս) վարձավճարների հաշվարկման հետ կապված հարաբերությունները, եթե Հայաստանի Հանրապետության կառավարության որոշմամբ այլ բան նախատեսված չէ:

2. Սույն կարգի 1-ին կետում նշված վարձակալության տրամադրվող գույքի և հողամասի ամսական վարձավճարների նվազագույն մեծությունները որոշվում են`

1) յուրաքանչյուր միավոր գույքի (բացառությամբ շենքերի, շինությունների) համար` հետևյալ բանաձևով՝ 
 

Վգ = Ահ/(Աժ x 12) (Բանաձև 1)
 

որտեղ`

Վգ-ն յուրաքանչյուր միավոր գույքի (բացառությամբ շենքերի, շինությունների) համար ամսական վարձավճարի նվազագույն չափն է` արտահայտված դրամով, 
Ահ-ն վարձակալության տրամադրվող գույքի հաշվեկշռային արժեքն է` արտահայտված դրամով,

Աժ -ն «Շահութահարկի մասին» Հայաստանի Հանրապետության օրենքի 12-րդ հոդվածով` գույքի տվյալ խմբի համար սահմանված ամորտիզացիոն նվազագույն ժամկետն է, 12-ը՝ ամիսների թիվը,
2) շենքերի, շինությունների համար` 
ա. գիտական, կրթական, առողջապահության, սոցիալական ապահովության, սպորտի, մշակույթի, արվեստի ոլորտի գործունեություն ծավալելու նպատակով (այսուհետ՝ գրասենյակային տարածքներ) պետական սեփականություն համարվող տարածքները վարձակալության տրամադրելու դեպքում՝ վարձակալական վճարների մեծությունը հաշվակվում  են հետևյալ բանաձևով, 
 

Վտ= (Ակ x 0,05) / 12 x Գn  (Բանաձև 2)
 

որտեղ`

Վտ-ն շենքերի, շինությունների ամսական վարձավճարի նվազագույն չափն է՝ արտահայտված դրամով, 
Ակ-ն «Գույքահարկի մասին» Հայաստանի Հանրապետության օրենքով սահմանված կարգով հաշվարկված՝ շենքերի, շինությունների կադաստրային արժեքն է, իսկ 12-ը՝ ամիսների թիվը,

Գn-ն շենքերի, շինությունների վիճակը բնութագրող և մատուցվող ծառայությունների հետևյալ գործակիցների արտադրյալն է. 
Գ1. Հարկայնության գործակից, որը սահմանվում է` նկուղի, ձեղնահարկի /տեխնիկական/ և  հիմնախորշերի համար` 0,9, 1-ին հարկի՝ 1,5 , 2-րդ և 3-րդ հարկի՝ 1,25, 3-ից բարձր հարկերի համար՝ 1,15
Գ2. Առանձնացված մուտքի գործակից՝ առկայության դեպքում՝ 1,5, առկա չէ՝ 1,

Գ3. Վերանորոգման գործակից՝ առկայության դեպքում՝ 1,4, առկա չէ՝ 1,
Գ4. Հաղորդակցուղուների /կոմունիկացիա/ գործակից` /օդափոխություն, ջեռուցում, հովացում, ինտերնետ / որևէ մեկի առկայության դեպքում՝ 1,3, առկա չէ՝ 1,

Գ5. Սանհանգույցի գործակից՝ վարձակալած տարածքում առկայության դեպքում՝ 1,2, առկա չէ՝ 1,

 Գ6. Բնական լուսավորվածության գործակից՝ առկայության դեպքում 1,3, առկա չէ՝ ՝ 1:

Գրասենյակային տարածքներ են համարվում այն տարածքները, որոնցում ծավալվում են գիտության, կրթության, առողջապահության, սպորտի, մշակույթի, արվեստի և տեղեկատվական ոլորտներում գործունեություն, ինչպես նաև տարածքներ, որոնցում տեղակայված են հասարակական կազմակերպությունների, հիմնադրամների, միությունների, առևտրային և ոչ առևտրային կազմակերպությունների գրասենյակները:

Այն դեպքում, երբ առկա է շենքերի, շինությունների կադաստրային արժեքը, սակայն բացակայում է վարձակալության տրամադրվող տարածքի կադաստրային արժեքը, վարձակալության տրամադրվող տարածքի կադաստրային արժեքը (Ակվ) հաշվարկվում է հետևյալ բանաձևով՝
 

Ակվ = Ամիջին x Տվ x Գ1 (Բանաձև 3)
 

որտեղ`

Տվ-ն վարձակալության տրամադրվող տարածքի մակերեսն է,

Գհ-ն շենքերի, շինությունների հարկայնության գործակիցն է,
Ամիջին-ը տվյալ շենքի, շինության մեկ քառակուսի մետրի կադաստրային միջին արժեքն է, որը որոշվում է հետևյալ բանաձևով`

 

Ամիջին = Ակ /Տը,  (Բանաձև 4)
որտեղ`

Տը-ն շենքի, շինության ընդհանուր մակերեսն է,

Ակ-ն շենքի, շինության (ընդհանուր) կադաստրային արժեքն է:
բ. առևտրի, հանրային սննդի (բացառությամբ հանրակրթական դպրոցներում սովորողների սննդի կազմակերպման համար տրամադրվող տարածքների) և կենցաղային սպասարկման նպատակով (այսուհետ՝ առևտրային գործունեություն ծավալելու համար) պետական սեփականություն համարվող տարածքներն վարձակալության տրամադրելու դեպքում՝ վարձակալական վճարների մեծությունը որոշվում է ելնելով անկախ գնահատողների կողմից գնահատված վարձավճարի շուկայական արժեքից:

Առևտրային գործունեություն համարվում է գնորդների, հաճախորդների հետ անմիջական շփմամբ ապրանքների վաճառքի իրականացումը, հանրային սննդի (բացառությամբ հանրակրթական ոլորտի) և այլ ծառայությունների (բացառությամբ սոցիալական նշանակության) մատուցումը, ինչպես նաև տարատեսակ ժամանցային միջոցառումների և տեխնիկական միջոցների (բանկոմատների, վճարային տերմինալների, սուրճի, հյութի և այլ նմանատիպ ապրանքների վաճառքի ավտոմատացված սարքեր) կիրառմամբ ծառայությունների կազմակերպումը:
գ. արտադրական նշանակության շենքերի, շինությունների տարածքների վարձակալության դեպքում վարձակալական վճարների մեծությունը հաշվակվում են հետևյալ բանաձևով`

                         Վտ= (Ակ x 0,05) / 12  (Բանաձև 5)
 դ. բնակելի նշանակության շենքերի, շինությունների տարածքների վարձակալության դեպքում՝ թիվ 5 բանաձևով հաշվարկված վարձակալական վճարների մեծության նկատմամբ կիրառվում է 0,5 գործակից.
3) ժամավճարով՝ օգտագործման իրավունքի պայմանագրերին համապատասխան տրամադրվող տարածքի համար՝ հետևյալ բանաձևով՝ 

Վժ = (Վտ /(24 x 30)) x Գժ x Ժ (Բանաձև 6)
որտեղ`

Վժ-ն ժամավճարով տրամադրվող տարածքի մեկ ժամի համար հաշվարկված վճարի նվազագույն չափն է՝ արտահայտված դրամով, 
Վտ-ն բանաձև 2-ով հաշվարկված տարածքի ամսական վարձավճարի նվազագույն չափն է՝ արտահայտված դրամով,

Գժ-ն ժամավճարով տրամադրվող տարածքի նկատմամբ կիրառվող գործակիցն է, որը սահմանվում է հետևյալ չափերով՝
ժամը 9.00-ից մինչև 16.00-ն` 10,

ժամը 16.00-ից մինչև 18.00-ն` 9,

ժամը 18.00-ից մինչև 20.00-ն` 8,

ժամը 20.00-ից մինչև 9.00-ն` 6,

Ժ-ն ամսվա ընթացքում վարձակալության տրամադրվող ժամերն են,
4) հողամասի համար` հետևյալ բանաձևով՝ 

Վհ = (Ակհ x Տհ x Գկհ) / 12 (Բանաձև 7)
 

որտեղ`

Վհ-ն հողամասի ամսական վարձավճարի նվազագույն չափն է՝ արտահայտված դրամով, 
Ակհ-ն հողի մեկ քառակուսի մետրի կադաստրային արժեքն է,

Տհ-ն վարձակալության տրամադրվող հողամասի մակերեսն է (քառակուսի մետրով արտահայտված),

Գկհ-ն վարձակալության տրամադրվող հողամասի ուղղիչ գործակիցն է, որը սահմանվում է 0.01-ի չափով:»:
2. Սահմանել, որ մինչև սույն որոշումն ուժի մեջ մտնելը Հայաստանի Հանրապետության պետական սեփականություն համարվող ոչ բնակելի տարածքների համար կնքված վարձակալական պայմանագրերը գործում են մինչև պայմանագրերի ժամկետների ավարտը, իսկ տվյալ հարաբերությունները կարգավորող նոր պայմանագրերը կնքվում են սույն որոշմամբ սահմանված կարգով:
      3. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը: 

ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2001 ԹՎԱԿԱՆԻ ՓԵՏՐՎԱՐԻ 22-Ի N 125 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. Իրավական ակտի անհրաժեշտությունը 

Իրավական ակտի ընդունումը պայմանավորված է Հայաստանի Հանրապետության պետական կառավարչական հիմնարկներին, ինչպես նաև պետական ոչ առևտրային կազմակերպություններին ամրացված գույքի (տարածքի) վարձակալության տրամադրման ընթացակարգերի պարզեցման անհրաժեշտությամբ:

2. Ընթացիկ իրավիճակը և խնդիրները
ՀՀ կառավարության 2001 թվականի փետրվարի 22-ի N 125 որոշմամբ պետական ոչ առևտրային կազմակերպություններին ամրացված գույքը (տարածքները) վարձակալության են տրամադրվում աճուրդի, մրցույթի կազմակերպմամբ: Առաջարկում ենք պետական ոչ առևտրային կազմակերպություններին ամրացված գույքի վարձակալության տրամադրման համար նախատեսել ուղղակի ձև` սահմանելով համապատասխան դրույթներ:

Վարչությունը նկատի ունենալով անշարժ գույքի շուկայի զարգացման միտումները, առաջարկ պահանջարկի հարաբերակցությունը, համապատասխան հիմնավորումների հիման վրա ելնելով շենք, շինությունների օգտագործման նպատակային նշանակությունից վարձավճարների մեծությունն առաջարկում է հաշվարկել տարբեր մեթոդներով, մասնավորապես, բնակելի, արտադրական և գրասենյակային նշանակության տարածքների վարձավճարների մեծությունը հաշվարկել գործակցային մեթոդով,  իսկ առևտրային և դրան մոտիկ նշանակության տարածքների վարձավճարները որոշել շուկայական մեթոդով, անկախ գնահատողների կողմից:

Գործակցային մեթոդով վարձավճարների մեծությունը հաշվարկվում է հետևյալ կերպ. 

Հարկային օրենսդրության սահմանված նվազագույն վարձավճարի մեծության նկատմամբ կիրառվում են վարձավճարի շուկայական մեծությունը ձևավորող  անշարժ գույքը բնութագրող շուկայական գործակիցները: Առաջարկվող ճշգրտման գործակիցներն են. հարկայնության, վերանորոգման վիճակը բնութագրող գործակիցները, ինչպես նաև կահույքի, օդափոխության համակարգի, բնական լուսավորության, ջեռուցման, հովացման, պահակային ծառայության, առանձին մուտքի,  սանհանգույցի, ավտոկայանատեղի, ինտերնետի առկայությամբ պայմանավորված գործակիցները:Նման գործակիցների կիրառման անհրաժեշտությունը պայմանավորված է նրանով, որ վերը թվարկված շենքային պայմանները, տարածքների վարձակալական վճարների մեծությունը ձևավորող գործոններ են: 
Վարչությունն առաջարկում է այն դեպքերի համար, երբ պետության կողմից տրված տարածքը օգտագործվում է, որպես առևտրային կամ դրան մոտիկ գործունեություն ծավալելու համար իրականացնել շուկայական գնահատում, որը  հնարավորինս  կչեզոքացնի պետական և ոչ պետական տարածքների վարձավճարների մեծությունների տարբերությունները և կարդարացնի գնահատման վրա կատարված ծախսերը:

Շուկայական գնահատման մեթոդով նախատեսվում է հաշվարկել նաև  բանկոմատների, վճարային տերմինալների, սուրճի, հյութի և այլ նմանատիպ ապրանքների վաճառքի ավտոմատացված սարքերի տեղադրման համար տարածքների  վարձակալության տրամադրման վարձավճարների մեծությունը:   

Պետական սեփականության հանդիսացող տարածքների վարձակալության տրամադրման դեպքում ՀՀ Ֆինանսների նախարարաության և ՀՀ կառավարությանն առընթեր անշարժ գույքի կադաստրի պետական կոմիտեի կողմից առաջարկվում են վարձավճարի  մեծությունն որոշել անկախ գնահատողների կողմից անշարժ գույքի վարձավճարի շուկայական արժեքի որոշման ճանապարհով: Նման մոտեցման կիրառումը Վարչությունը համարում է ոչ նպատակահարմար, քանի որ վարձավճարների մեծության որոշման ժամանակ համեմատության բազան հավաստի տվյալների բացակայության պատճառով իրական շուկայական արժեքից խիստ շեղված է, որի հետևանքով ոչ միայն արհեստականորեն բարձրանալու են վճարների մեծությունները, այլ  հավանական վարձակալների վրա են դրվելու նաև գնահատման հետ կապված ծախսերը: Արդյունքում մի կողմից տեղի է ունենալու պետական տարածքների վարձակալության նկատմամբ պահանջարկի խիստ անկում, պետական բյուջեի մուտքերի նվազում, իսկ մյուս կողմից ծագելու են մի շարք խնդիրներ, հատկապես աճուրդով և մրցույթով վարձակալության տրամադրման դեպքում (եթե դրանք չեն կայանում) գնահատման հետ կապված ծախսերի փոխհատուցման հարցում:
 Այսպես, օրինակ՝ Երևան քաղաքի Արշակունյաց 2ա հասցեում գտնվող շենքում մոտ 227 քառ.մետր մակերեսով (1 քառ.մետրի վարձակալական վճարը՝ 1000 դրամ),  Սարյան 22 հասցեում գտնվող շենքում մոտ 400 քառ.մետր մակերեսով (1 քառ.մետրի վարձակալական վճարը՝ 2000 դրամ), Իսահակյան 28 հասցեում գտնվող շենքում մոտ 303 քառ.մետր մակերեսով (1 քառ.մետրի վարձակալական վճարը,  առաջին հարկից բարձր հարկում՝ 2500 դրամ, իսկ առաջին հարկում՝ 2700 դրամ), Զարյան 22 հասցեում գտնվող շենքում մոտ 161 քառ.մետր մակերեսով (1 քառ. մետրի վարձակալական վճարը՝ 1000 դրամ) տարածքները վարձակալության տրամադրման համար կազմակերպվել են հրապարակային սակարկություններ,  սակայն հայտեր չլինելու պատճառով աճուրդները չեն կայացել:
Վարչությունը վարձակալական վճարների մեծությունների հաշվարկման առաջարկվող գործակցային մոտեցումը (որը կիրառվում է միայն գրասենյակային տարածքների վարձավճարների հաշվարկման ժամանակ) ի համեմատություն շուկայականի կիրառման տեսանկյունից համարում է ավելի նպատակահարմար, ելնելով նաև հետևյալ հանգամանքներից՝

1. բացառվում են անտեղի քաշքշուկները և ժամանակային ծախսերը, գործընթացը կարելի է կազմակերպել ավելի թափանցիկ և կարճ ժամկետում,

2. բացառվում են գնահատման հետ կապված լրացուցիչ ծախսերը, որը վերջին հաշվով դրվելու է վարձակալի վրա և լրացուցիչ խոչընդոտ է ստեղծելու վարձակալության տրամադրման ճանապարհին,

3. միատեսակ մոտեցում է ցուցաբերվում վարձակալական վճարների մեծության հաշվարկման ժամանակ և բացառվում են գործնականում անկախ գնահատողների կողմից ոչ բավարար չափով հիմնավորված բարձր վճարների սահմանումը,

4. առաջարկվող մոտեցումը լրացուցիչ խոչընդոտներ չի ստեղծում վարձակալության տրամադրման ճանապարհին:
3. Առկա խնդիրների առաջարկվող լուծումները
Առաջարկվում է պետական ոչ առևտրային կազմակերպություններին ամրացված գույքը՝ մինչև մեկ տարի ժամկետով աճուրդով տրամադրելու դեպքում գույքի վարձակալության պայմանագրի ժամկետն ավարտվելուց, եթե տվյալ գույքի վարձակալը վարձակալական պայմանագրով նախատեսված պարտավորությունները կատարել է բարեխիղճ և սահմանված ժամկետում, ապա վարձակալը համաձայնեցնելով կազմակերպության հետ դիմում է Վարչություն վարձակալական պայմանագրով նախատեսված պայմաններով գույքը մինչև մեկ տարի ժամկետով իրեն ուղղակի ձևով վարձակալության տրամադրել համար, որը կբերի վարձակալության տրամադրման մասին որոշումներ կայացնելու վարչարարությունը պարզեցնելու՝ բացառելով ավելորդ համաձայնությունները և դրա համար անհրաժեշտ լրացուցիչ ժամանակի կորուստը:

Պետական շենք շինությունների տարածքների վարձակալության տրամադրման դեպքում նկատի ունենալով անշարժ գույքի շուկայի զարգացման միտումները, առաջարկ պահանջարկի հարաբերակցությունը, վարձավճարների մեծությունն առաջարկում է հաշվարկել տարբեր մեթոդներով, մասնավորապես, բնակելի, արտադրական և գրասենյակային նշանակության տարածքների վարձավճարների մեծությունը հաշվարկել գործակցային մեթոդով,  իսկ առևտրային և դրան մոտիկ նշանակության տարածքների վարձավճարները որոշել շուկայական մեթոդով, անկախ գնահատողների կողմից:
4. Տվյալ բնագավառում իրականացվող քաղաքականությունը
ՀՀ կառավարության 2017 թվականի հունվարի 12-ի «Հայաստանի Հանրապետության կառավարության 2016 թվականի գործունեության միջոցառումների ծրագիրը և գերակա խնդիրները հաստատելու մասին» N 122-Ն որոշմամբ հաստատված N 1 հավելվածի 43-րդ կետի հանձնարարականի կատարումն ապահովելու նպատակով մշակվել է «ՀՀ կառավարության 2001 թվականի փետրվարի 22-ի N 125 որոշման մեջ փոփոխություններ և լրացում կատարելու մասին» ՀՀ կառավարության որոշման նախագիծը, որով առաջարկվում է պետական գույքի մինչև մեկ տարի ժամկետով վարձակալության տրամադրելու գործընթացի վարչարարության պարզեցում, որոշումների կայացման, ուստի բացառելով ավելորդ համաձայնությունները և գործարքների կնքման ժամկետների կրճատում: 

5. Կարգավորման նպատակը և բնույթը
Նախագծի ընդունման նպատակն է՝ պետական ոչ առևտրային կազմակերպություններին ամրացված գույքը մինչև մեկ տարի ժամկետով վարձակալության տրամադրել նաև ուղղակի ձև` սահմանելով համապատասխան դրույթներ, նկատի ունենալով անշարժ գույքի շուկայի զարգացման միտումները, առաջարկ պահանջարկի հարաբերակցությունը, համապատասխան հիմնավորումների հիման վրա ելնելով շենք, շինությունների օգտագործման նպատակային նշանակությունից վարձավճարների մեծությունն կհաշվարկվի  տարբեր մեթոդներով, մասնավորապես, բնակելի, արտադրական և գրասենյակային նշանակության տարածքների վարձավճարների մեծությունը հաշվարկել գործակցային մեթոդով,  իսկ առևտրային և դրան մոտիկ նշանակության տարածքների վարձավճարները որոշել շուկայական մեթոդով, անկախ գնահատողների կողմից:
6. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ կառավարությանն առընթեր պետական գույքի կառավարման վարչության աշխատակազմի կողմից: 

7. Իրավական ակտի կիրարկման դեպքում ակնկալվող արդյունքը
Որոշման ընդունման դեպքում կպարզեցվի պետական ոչ առևտրային կազմակերպություններին ամրացված գույքը մինչև մեկ տարի ժամկետով վարձակալության տրամադրելու գործընթացի վարչարարությունը, կազմակերպությունների կողմից ավելորդ ծախսերի կատարումը, կկրճատվեն որոշումների կայացման ժամկետները, կավելանան ՀՀ պետական բյուջեի մուտքերը:
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2001 ԹՎԱԿԱՆԻ ՓԵՏՐՎԱՐԻ 22-Ի N 125 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ՆԱԽԱԳԾԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ
1. Այլ իրավական ակտերում փոփոխությունների և/կամ լրացումների 
անհրաժեշտությունը

Չի առաջացնում:
2. Միջազգային պայմանագրերով ստանձնած պարտավորությունների հետ 

համապատասխանությունը
Համապատասխանում է:

3. Այլ տեղեկություններ (եթե այդպիսիք առկա են) 

Չկան:  

ՏԵՂԵԿԱՆՔ

« ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2001 ԹՎԱԿԱՆԻ ՓԵՏՐՎԱՐԻ 22-Ի N 125 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԲՅՈՒՋԵՈՒՄ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ ՏԵՂԵԿԱՆՔԸ ՈՉ ԿԻՐԱՌԵԼԻ ԼԻՆԵԼՈՒ ՎԵՐԱԲԵՐՅԱԼ

«Հայաստանի Հանրապետության կառավարության  2001 թվականի փետրվարի 22-ի N 125 որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին տեղեկանքի լրացման անհրաժեշտությունը բացակայում է, քանի որ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն նախատեսվում:
Ա Մ Փ Ո Փ Ա Թ Ե Ր Թ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2001 ԹՎԱԿԱՆԻ ՓԵՏՐՎԱՐԻ 22-Ի N 125 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՀՀ ԿԱՌԱՎԱՐՈՒԹՅԱՆ ԱՇԽԱՏԱԿԱԶՄԻ ԻՐԱՎԱԲԱՆԱԿԱՆ ՎԱՐՉՈՒԹՅԱՆ  ԵԶՐԱԿԱՑՈՒԹՅՈՒՆԸ ՀԱՇՎԻ  ԱՌՆԵԼՈՒ  ՎԵՐԱԲԵՐՅԱԼ
	Առարկության, առաջարկության հեղինակը (առարկության, առաջարկության ստացման ամսաթիվը)
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ կառավարության աշխատակազմ 

N 02/05.1/1796-18
07.02.2018թ.
	1.Նախագծի 1-ին կետի 2-րդ ենթակետում <<հավելվածի>> բառից առաջ անհրաժեշտ է լրացնել <<N 1>> բառերը:
	1. Ընդունվել է:
	1. Նախագծի 1-ին կետի 2-րդ ենթակետն առաջարկին համապատասխան լրացվել է:

	
	2. Նախագծի 6-րդ ենթակետով լրացվող 19-րդ կետը չի համապատասխանում ՀՀ կառավարության 2003 թվականի դեկտեմբերի 24-ի N 1937-Ն որոշմանը: 
	2. Ընդունվել է:
	2. Նախագծի 6-րդ ենթակետով լրացվող 18-րդ և 19-րդ կետերը, ինչպես նաև  18-րդ կետից բխող Նախագծի 2-րդ կետը հանվել են: Այդ դրույթների կիրառումն առաջարկվել է  ՀՀ ֆինանսների նախարարության կողմից, որին կազմակերպությունների լիազոր մարմինները, ինչպես նաև Երևանի քաղաքապետարանը համամիտ չեն:   

	
	3. Նախագծի հավելված 1-ի 

1) 1) 4-րդ կետի 4-րդ ենթակետի սկզբում անհրաժեշտ է լրացնել <<սույն>> բառը, 

2) 2) 7-րդ կետում <<պետք է>> բառերն անհրաժեշտ է փոխարինել <<կարող են>> բառերով՝ ՀՀ Սահմանադրության 39-րդ հոդվածին համապատասխան:

3) 3) 6-րդ կետից անհրաժեշտ է հանել <<վարձակալի կամ>> բառերը, քանի որ նախկին վարձակալը նույնպես տվյալ դեպքում հանդես է գալիս որպես հայտատու:

4) 4) 6-րդ կետում առաջարկում ենք հիմնավորել ժամկետի երկարաձգումը 10-ից 30 աշխատանքային օրվա՝ հաշվի առնելով <<Վարչարարության հիմունքների և վարչական վարույթի մասին>> ՀՀ օրենքի 46-րդ հոդվածի պահանջները: 

5) 8-րդ կետի 4-րդ ենթակետի ու 10-րդ կետի համաձայն սահմանվում են պետական մարմնի հայեցողական լիազորություններ, որոնք որևէ կերպ սահմանափակված կամ կարգավորված չեն, ինչը չի բխում <<Վարչարարության հիմունքների և վարչական վարույթի մասին>> ՀՀ օրենքի 6-րդ և 7-րդ հոդվածների պահանջներից: 

6) 10-րդ կետում առաջարկում ենք քննարկել մինչև ժամկետի ավարտը հայտի ներկայացման հնարավորությունը, քանի որ անհասկանալի է` ավարտից հետո ինչ ժամկետում կարող է հայտ ներկայացվել և ինչպիսին է լինելու վարձակալի կարգավիճակը այդ ընթացքում: 

7) Միաժամանակ այդ կետի կարգավորումը չի համապատասխանում գործող որոշման 3-րդ կետին: 

8) 11-րդ կետում առաջարկում ենք քննարկել 1 տարվանից պակաս ժամկետով պայմանագրի կնքման հնարավորությունը: 
	1) Ընդունվել է:

2) Ընդունվել է:

3) Ընդունվել է:

4) Չի ընդունվել է:

5) Ընդունվել է մասմամբ:

6) Ընդունվել է:

7) Ընդունվել է:

8) Ընդունվել է:
	1) 4-րդ կետի 4-րդ ենթակետն առաջարկին համապատասխան լրացվել է:

2) 7-րդ կետում <<պետք է>> բառերը փոխարինվել  է <<կարող են>> բառերով:

3) 6-րդ կետից հանվել է <<վարձակալի կամ>> բառերը:

4) Քանի որ գործող որոշման մեջ  նույնպես սահմանված է, որ Վարչությունը հայտն ստանալուց հետո 30 աշխատանքային օրվա ընթացքում  է ընդունում որոշում, ինչպես նաև տարիների փորձը ցույց է տվել, որ վարձակալության համար ներկայացվող հայտերի ուսումնասիրության համար 10 աշխատանքային օրը բավարար չէ:
5) Նախագծի 8-րդ կետը խմբագրվել է և  4-րդ ենթակետը հանվել է:

Նախագծի 10-րդ կետով պետական մարմնի  լիազորություններ  սահմանվող դրույթն առաջարկվել են  Երևանի քաղաքապետարանի, ինչպես  նաև կազմակերպության լիազոր մարմինների կողմից և պնդել են իրենց լիազորությունների շրջանակներում վերահսկելու կազմակերպություններին անհատույց օգտագործման ամրացված գույքի վարձակալության տրմադրման գործընթացը:

6) 10-րդ կետը լրացվել է  «վարձակալական պայմանագրի ժամկետը լրանալուց ոչ շուտ քան 1 ամիս առաջ» բառերով:

7) Նախագծի 10-րդ կետը համապատասխանեցվել է գործող որոշման 3-րդ կետին, լրացնելով 

«Սույն կետի պահանջը չի տարածվում այն պետական ոչ առևտրային կազմակերպությունների վրա, որոնց ամրացված գույքի վարձակալության կամ օգտագործման տրամադրման համար օրենքով կամ Հայաստանի Հանրապետության կառավարության որոշմամբ սահմանված է այլ կարգ» բառերը:

8) 11-րդ կետն առաջարկին համապատասխան խմբագրվել է  <<մեկ>> բառից առաջ լրացվել է <<մինչև >> բառը:

	
	4. Հավելված 2-ում առաջարկում ենք հստակություն ապահովելու նպատակով << (1, 2, 3, 4, 5, 6, 7)-ը բանաձևերի  համարներն են>> բառերի փոխարեն համարակալել յուրաքանչյուր բանաձևը՝ <<Բանաձև 1>> և այլն: 
	4.Ընդունվել է:
	4. Հավելված 2-ում  բանաձևերի  համարներն առաջարկին համապատասխան խմբագրվել են:

	
	5. Հավելված 2-ում գրասենյակային տարածքների բնորոշման մեջ անհասկանալի է <<վարչական>> բառի ներառումը, պարզ չէ նաև, թե ինչու նշված չեն առևտրային կազմակերպությունների գրասենյակները: 
	5. Ընդունվել է:
	5. Հավելված 2-ում  գրասենյակային տարածքներին զբաղեցնող մարմինների ցանկից հանվել է  <<վարչական>> բառը և լրացվել է <<առևտրային և ոչ առևտրային կազմակերպությունների գրասենյակները>>բառերը:

	
	6. Հավելված 2-ից անհրաժեշտ է հանել <<կամ դրան մոտիկ>> բառերը
	6.Ընդունվել է:
	6.  Հավելված 2-ը առաջարկին համապատասխան խմբագրվել է:


Ա Մ Փ Ո Փ Ա Թ Ե Ր Թ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2001 ԹՎԱԿԱՆԻ ՓԵՏՐՎԱՐԻ 22-Ի N 125 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՊԵՏԱԿԱՆ ՄԱՐՄԻՆՆԵՐԻՑ ՍՏԱՑՎԱԾ ԱՌԱՐԿՈՒԹՅՈՒՆՆԵՐՆ ՈՒ ԱՌԱՋԱՐԿՈՒԹՅՈՒՆՆԵՐԸ ՀԱՇՎԻ  ԱՌՆԵԼՈՒ  ՎԵՐԱԲԵՐՅԱԼ
	Առարկության, առաջարկության հեղինակը (առարկության, առաջարկության ստացման ամսաթիվը)
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	1. ՀՀ սփյուռքի նախարարություն

N 01/16.1/377-17,

27.02.2017թ.
	Առաջարկություններ և դիտողություններ չունի:
	-
	-

	2. ՀՀ էներգետիկ ենթակառուցվածքների և բնական պաշարների նախարարություն
N01/14/1076-17,

28.02.2017թ.
	Առաջարկություններ և դիտողություններ չունի:
	-
	-

	3. ՀՀ գյուղատնտեսության նախարարություն
N ԻԱ/ՀՆ/1642-17,

28.02.2017թ.
	1. Նախագծի 2-րդ կետում նախատեսել դրույթ համապատասխան հայտի ձև սահմանելու մասին:
	1. Չի ընդունվել:
	1. Քանի որ գույքի վարձակալության տրամադրման հայտի ձևը հաստատվել է Վարչության պետի  2015 թ-ի մայիսի 20-ի N 77-Ն հրամանով ՝ ՀՀ կառավարության 2001 թվականի փետրվարի 22-ի N 125 որոշման 14-րդ կետի պահանջով:

	
	2. Նախագծի 6-րդ կետով սահմանվող ժամկետները լրացուցիչ քննարկել՝ հաշվի առնելով ՀՀ կառավարության 2001 թվականի փետրվարի 22-ի N 125 որոշման N1 հավելվածի  7-րդ  կետով սահմանված ժամկետները:
	2. Պարզաբանում:
	2. Քննարկման արդյունքում 
նախագծում սահմանվել են ողջամիտ  ժամկետներ՝ հայտի ընթացքի համար 15 օր՝ նախկինում նախատեսված 10-ի փոխարեն, մերժման համար՝ 5 օր՝ նախկինում 3-ի փոխարեն:


	
	3. Նախագծում նախատեսել մեխանիզմ վարձակալության տրամադրման հստակ ժամկետները որոշելու համար, ինչպես նաև դրույթ մեկ տարուց ավել ժամկետով կնքված վարձակալության պայմանագրի ժամկետի երկարաձգման վերաբերյալ:
	3. Պարզաբանում:
	3.  ՀՀ կառավարության 2001 թվականի փետրվարի 22-ի N 125 որոշմամբ նախատեսվում է վարձակալության տրամադրման ժամկետները՝ ըստ ներկայացված հայտերի:

	4. ՀՀ աշխատանքի և սոցիալական հարցերի նախարարություն

N ԱԱ/ԿԲ/2073-17

28.02.2017թ.
	Առաջարկություններ և դիտողություններ չունի:
	-
	-

	5. ՀՀ արտակարգ իրավիճակների նախարարություն
N 1/06.2/1933-17,

01.03.2017թ.
	Առաջարկություններ և դիտողություններ չունի:
	-
	-

	6. ՀՀ մշակույթի նախարարություն
N 01/7.1/1023-17,

01.03.2017թ.
	Առաջարկություններ և դիտողություններ չունի:
	-
	-

	7. ՀՀ տրանսպորտի, կապի և տեղեկատվական տեխնոլոգիաների նախարարություն
N 01/16.1/3110-17,

02.03.2017թ. 
	Առաջարկություններ և դիտողություններ չունի:
	-
	-

	8. ՀՀ միջազգային տնտեսական ինտեգրման և բարեփոխումների նախարարություն
N 702-17,

03.03.2017թ.
	Առաջարկություններ և դիտողություններ չունի:
	-
	-

	9. ՀՀ տարածքային կառավարման և զարգացման նախարարություն
N 01/24/1247-17,

03.03.2017թ.
	ՀՀ կառավարության որոշման նախագծում հստակ չի տարանջատվում այն կետը որով սահմանվում է Հայաստանի Հանրապետության պետական կառավարչական հիմնարկների տիրապետմանը, տնօրինմանն ու օգտագործմանը հանձնված (ամրացված) (այսուհետ՝ պետական հիմնարկին ամրացված) գույքի, ինչպես նաև պետական ոչ առևտրային կազմակերպություններին անհատույց օգտագործման իրավունքով ամրացված (այսուհետ՝ կազմակերպությանն ամրացված) գույքի՝ մինչև մեկ տարի ժամկետով ուղղակի ձևով վարձակալության տրամադրման կարգը:

Որոշման նախագծի 7-րդ կետի 2-րդ ենթակետը շարադրել հետևյալ կերպ՝ 

«5-10 տարի ժամկետով ուղղակի ձևով վարձակալության տրամադրման դեպքում գույքի բարելավման համար ներդրումային ծրագիրը կամ վարձակալի կողմից նախկինում ներդրումներ կատարված լինելու մասին  հավաստող փաստաթղթեր չեն ներկայացվել»:
	Պարզաբանում: 

Ընդունվել է: 
	Նախագծի հավելվածով հաստատված կարգի 2-րդ կետից մինչև 8-րդ կետը  կանոնակարգվում է պետական հիմնարկների ամրագված գույքն ուղղակի ձևով վարձակալության տրամադրման գործընթացը, իսկ կարգի 9-րդ և 10-րդ կետերով կազմակերպություններին  անհատույց օգտագործման իրավունքով ամրացված գույքի՝  մինչև մեկ տարի ժամկետով  ուղղակին ձևով վարձակալության տրամադրման գործընթացը:

Նախագծի 7-րդ կետի 2-րդ ենթակետը վերաշարադրվել է:

	10. ՀՀ սպորտի և երիտասարդության նախարարություն

N 1/5.1/288-17,

03.03.2017թ.
	Առաջարկություններ և դիտողություններ չունի:
	-
	-

	11. ՀՀ արտաքին գործերի նախարարություն
N 1111/7929-17,

03.03.2017թ.
	Առաջարկություններ և դիտողություններ չունի:
	-
	-

	12. ՀՀ բնապահպանության նախարարություն
N 1/05.3/10478-17,

06.03.2017թ.
	Առաջարկություններ և դիտողություններ չունի:
	
	

	13. ՀՀ տնտեսական զարգացման և 

ներդրումների նախարարություն                                                                          

N 05/10.2/2297-17,

10.03.2017թ.
	Առաջարկում ենք Նախագծի 5-րդ կետի 1-ին ենթակետում նախատեսված իրավաբանական անձանց համար պետական գրանցման և հիմնադիր փաստաթղթերի պատճենները ներկայացնելու պահանջը փոխարինել միայն պետական գրանցման համարը ներկայացնելու պահանջով: Առաջարկությունը բխում է ՀՀ կառավարության 28.04.2011թ. № 636 որոշման 1-ին կետի պահանջից, համաձայն որի, ՀՀ օրենսդրությամբ իրավաբանական և ֆիզիկական անձանց համար սահմանված պետական մարմիններին կանոնադրություն, պետական գրանցման վկայական և դրանց պատճեններ ներկայացնելու պարտավորությունները համարվում են կատարված, եթե պետական մարմնին դիմելիս ներկայացվող դիմումում կամ հայտում, հայտատուին կամ դիմումատուին վերաբերող տեղեկությունների շարքում նշվում է իր պետական գրանցման համարը:
	Ընդունվել է:
	Նախագիծը խմբագրվել է առաջարկին համապատասխան:

	14. ՀՀ առողջապահության նախարարություն

N ԼԱ/11.2/2772-17,

10.03.2017թ.
	1. Նախագծի 1-ին կետի փակագծում նշված «որոշում» բառից առաջ լրացնել «այսուհետ`» բառը:
	1.Ընդունվել է:
	1. Նախագիծը խմբագրվել է:

	
	2. Նախագծի հավելվածով հաստատված կարգի 2-րդ կետի 2-րդ ենթակետի «այլ անձին» հասկացությունը ենթակա է խմբագրման տարընթերցումից խուսափելու նպատակով: Առաջարկվում է սպառիչ թվարկել կամ հստակ նշել այն անձանց շրջանակը, ում կարող է տրամադրվել վարձակալությամբ:
	2. Ընդունվել է:
	2. Նախագիծը խմբագրվել է:Նախագծի հավելվածով հաստատված կարգի 2-րդ կետի 2-րդ ենթակետի «այլ անձին» բառերը փոխարինվել է «ֆիզիկական և իրավաբանական անձանց» բառերով:

	
	3. Նախագծի հավելվածով հաստատված կարգի 3-րդ կետի 2-րդ ենթակետի «վարձակալի» բառից առաջ ավելացնել «նախկին» բառը:
	3.  Քննարկվել է:
	3. Նախկին վարձակալ կարող են հանդիսանալ և´ այն վարձակալները, որոնց պայմանագրի ժամկետը վաղուց ավարտվել է, և´ այն վարձակալը, որի պայմանագրի ժամկետը նոր է ավարտվելու: «Նախկին վարձակալ» եզրը բացառվել է նախագծից՝ հաշվի առնելով նաև ՀՀ ֆինանսների նախարարության առաջարկությունը: 

	
	4. Առաջարկում եմ նախագծի հավելվածով նախատեսված մերժման հիմքերը հստակեցնել:
	4.Պարզաբանում:
	Նախագծի հավելվածում մերժման հիմքերը սպառիչ թվարկված են:

	
	5. Նախագծի հավելվածով հաստատված կարգում նախատեսված են մեկ տարուց ավել ժամկետով տրամադրման վերաբերյալ դրույթներ, մինչդեռ Հայաստանի Հանրապետության կառավարության 2001 թվականի փետրվարի 22-ի N 125 որոշումը կանոնակարգում է մինչև մեկ տարի ժամկետով վարձակալության տրամադրման կարգը: Առաջարկում եմ սույն նախագիծը խմբագրել անհամապատասխանությունների վերացման նպատակով:
	5. Քննարկվել է::
	5. Հայաստանի Հանրապետության կառավարության 2001 թվականի փետրվարի 22-ի N 125 որոշմամբ կարգավորվում է՝ Հայաստանի Հանրապետության պետական կառավարչական հիմնարկների տիրապետմանը, տնօրինմանն ու օգտագործմանը հանձնված (ամրացված) գույքի վարձակալության, ինչպես նաև պետական ոչ առևտրային կազմակերպություններին ամրացված գույքի՝ մինչև մեկ տարի ժամկետով վարձակալության տրամադրման գործընթացը:

	
	6. Նախագծի հիմնավորման տեղեկանքի 5-րդ` «Կարգավորման նպատակը և բնույթը» կետում որպես կարգավորման միակ նպատակ նշվում է «պետական ոչ առևտրային կազմակերպություններին ամրացված գույքը մինչև մեկ տարի ժամկետով վարձակալության տրամադրել նաև ուղղակի ձևով»: Այս դրույթը սահմանված է Նախագծի Հավելվածի 9-11-րդ կետերով, որն իրապես պարզեցնում է պետական ոչ առևտրային կազմակերպություններին ամրացված պետական գույքի` մինչև մեկ տարի ժամկետով վարձակալության տրամադրելու գործընթացի վարչարարությունը: Սակայն Նախագծի Հավելվածի 2-րդ կետի 2-րդ ենթակետը պարունակում է կարգավորում, որը արմատականորեն փոխում է Հայաստանի Հանրապետության պետական կառավարչական հիմնարկների (այսուհետ՝ պետական հիմնարկ) տիրապետմանը, տնօրինմանն ու օգտագործմանը հանձնված (ամրացված) գույքի վարձակալության տրամադրման գործող հիմունքները: Այսպես` համաձայն գործող կարգի գույքն ուղղակի ձևով վարձակալության կարող է տրամադրվել միայն տվյալ գույքի նախկին վարձակալին, եթե հայտ ներկայացնելու պահին վերջինս կատարել է վարձակալական պայմանագրով նախատեսված պարտավորությունները: Իսկ նոր կարգավորման համաձայն, այն կարող է ուղղակի ձևով` առանց մրցույթի տրամադրվել նաև այլ անձի: Ընդ որում, վարձավճարը կարող է սահմանվել Հայաստանի Հանրապետության կառավարության 2001 թվականի փետրվարի 22-ի N 125 որոշման 5-րդ հավելվածով հաստատված կարգով հաշվարկված նվազագույն մեծության չափով (Նախագծի Հավելված կետ 11): Գտնում ենք, որ պետական հիմնարկին ամրացված գույքը նոր վարձակալին ուղղակի ձևով` առանց մրցույթի (աճուրդի) նվազագույն վարձավճարով տրամադրելը կարող է պարունակել կոռուպցիոն ռիսկեր: Բացի դրանից, նոր կարգավորումը կարող է պատճառ հանդիսանալ պետական սեփականություն հանդիսացող գույքի անարդյունավետ օգտագործման, ինչն էլ կարող է հանգեցնել պետական բյուջեի մուտքերի նվազման:
	Պարզաբանում:
	Գործող որոշմամբ՝ Հայաստանի Հանրապետության պետական կառավարչական հիմնարկների տիրապետմանը, տնօրինմանն ու օգտագործմանը հանձնված (ամրացված)  գույքն ուղղակի ձևով վարձակալության կարող է տրամադրվել միայն տվյալ գույքի նախկին վարձակալին, եթե հայտ ներկայացնելու պահին վերջինս կատարել է վարձակալական պայմանագրով նախատեսված պարտավորությունները: Կան դեպքեր, որ պետական հիմնարկին ամրացված գույքը վարձակալության  է տրամադրվում առաջին անգամ, և որի վարձակալության տրամադրման համար ներկայացվում է մեկ հայտ: Ներկայացված նախագծում  նախատեսվել է դրույթ  տվյալ դեպքի համար, հաշվի առնելով գույքի վարձակալության տրամադրելու գործընթացի վարչարարության պարզեցումը և բացառելով ավելորդ համաձայնությունները և գործարքների կնքման ժամկետների կրճատումը:

 

	15. ՀՀ ֆինանսների նախարարություն

N01/83-5/4285-17,

13.03.2017թ.
	1. Առաջարկում ենք Նախագծում սահմանել կետ, համաձայն որի Կազմակերպություններին ամրացված գույքը մինչև մեկ տարի ժամկետով վարձակալության տրամադրվելու դեպքում վարձակալական վճարներից ստացված դրամական միջոցներն ուղղվում են ՀՀ պետական բյուջե, ընդ որում այդ միջոցների 20 տոկոսը տվյալ տարվա վերջում, որպես դրամաշնորհ հատկացվում է Կազմակերպությանը: Միաժամանակ Նախագծում նախատեսել կետ, համաձայն որի գործադիր մարմինների ղեկավարներին կհանձնարարվի վերը նշված մոտեցումն ամրագրել իրենց ենթակայության Կազմակերպությունների կանոնադրություններում:
	1. Ընդունվել է:
	2. Նախագիծը խմբագրվել է, նախատեսվել է լրացում՝ ներկայացված առաջարկին համապատասխան: Տվյալ առաջարկությունը հաշվի առնելու հետևանքով փոփոխվել է նաև նախագծի անվանումը՝ փոփոխություններ կատարելու փոխարեն այն անվանվել է  փոփոխություններ և լրացում կատարելու մասին:  

	
	2. Առաջարկում ենք Նախագծի հավելվածի 2-րդ կետում, ինչպես նաև Նախագծում սահմանել, որ պետական հիմնարկին ամրացված գույքը վարձակալության կարող է տրամադրվել, եթե պետական մարմինների կարիքների համար տվյալ գույքի տնօրինումը նպատակահարմար չէ:
	2. Ընդունվել է:
	2. Նախագիծը խմբագրվել է ներկայացված առաջարկին համապատասխան:

	
	3. Նախագծի հավելվածի 7-րդ կետում առաջարկում ենք սահմանել, որ ներկայացված հայտը Վարչության կողմից մերժվում է, եթե պետական մարմինների կարիքների համար տվյալ գույքի տնօրինումը նպատակահարմար է: 
	3. Ընդունվել է:
	3. Նախագիծը խմբագրվել է ներկայացված առաջարկին համապատասխան:

	
	4. Նախագծի հավելվածի 2-րդ կետում առաջարկում ենք հստակեցնել «նախկին վարձակալ» արտահայտությունը, քանի որ նախկին վարձակալ կարող են հանդիսանալ և այն վարձակալը ում պայմանագրի ժամկետը ավարտվում է և այն վարձակալը, որի պայմանագրի ժամկետը ավարտվել է տվյալ տարվան նախորդող տարիներին: Միաժամանակ պարզ չէ, թե ում կողմից է ներկայացվում հայտը, ինչպես նաև «այլ հայտեր չեն ներկայացվել» արտահայտությունը: 
	4. Ընդունվել է:
	4. Նախագիծը խմբագրվել է ներկայացված առաջարկին համապատասխան:

	
	5. Նախագծի հավելվածի 4-րդ կետի 1-ին ենթակետը շարադրել նոր խմբագրությամբ հետևյալ բովան​դակությամբ` «1) գույքի վարձակալության տրամադրման հիմ​նավորումը, այդ թվում` սահմանափակումները և վարձակալության տրա​մա​դրվող գույքի օգտագործման նպա​տակը.»:
	5. Ընդունվել է:
	5. Նախագիծը խմբագրվել է ներկայացված առաջարկին համապատասխան:

	16. ՀՀ ֆինանսների նախարարություն

N 01/83-5/6269-17,

10.04.2017թ.
	1. Առաջարկում ենք Նախագծի 1-ին կետի 3-րդ ենթակետով նոր խմբագրությամբ ներկայացվող տեքստը ներկայացնել հետևյալ խմբագրությամբ.

«1) պետական հիմնարկին ամրացված գույքը կարող է տրամադրվել  վարձակալության ուղղակի ձևով, մրցույթով կամ աճուրդով, եթե տվյալ գույքի օգտագործումը պետական մարմինների կարիքների համար համարվել է ոչ նպատակահարմար,»:
	1. Ընդունվել է 
	1.  Նախագծի 1-ին կետի 3-րդ ենթակետը խմբագրվել է՝ սահմանելով, որ  պետական հիմնարկին ամրացված գույքը կարող է տրամադրվել  վարձակալության, եթե այն չի օգտագործվում տվյալ պետական հիմնարկի կողմից:  

	
	2. Առաջարկում ենք Նախագծի 1-ին կետով նոր բովանդակությամբ ներկայացվող 18-րդ կետում «13-րդ կետից» բառերը փոխարինել «12-րդ և 13-րդ կետերից» բառերով:
	2. Ընդունվել է:
	2.Նախագիծը խմբագրվել է ներկայացված առաջարկին համապատասխան:

	
	3. Ըստ Նախագծի հավելվածով ներկայացվող կարգի (այսուհետ` Կարգ) վերնագրի և 1-ին կետի, Կարգով կարգավորվում են ՀՀ պետական կառավարչական հիմնարկների տիրապետմանը, տնօրինմանն ու օգտագործմանը հանձնված (ամրացված) գույքի, ինչպես նաև պետական ոչ առևտրային կազմակերպություններին անհատույց օգտագործման իրավունքով ամրացված գույքի՝ մինչև մեկ տարի ժամկետով ուղղակի ձևով վարձակալության տրամադրման հետ կապված հարաբերությունները: Հետևաբար Կարգի 3-րդ կետը և 7-րդ կետի 2-րդ ենթակետը բովանդակային առումով դուրս են Կարգի 1-ին կետով կարգավորման ենթակա հարաբերությունների շրջանակներից:
	3. Ընդունվել է:
	Հաշվի առնելով, որ գույքի մինչև մեկ տարի ժամկետով ուղղակի ձևով վարձակալության տրամադրման գործընթացը վերաբերում է միայն պետական ոչ առևտրային կազմակերպություններին անհատույց օգտագործման իրավունքով ամրացված գույքին, Նախագծի հավելվածով ներկայացվող կարգի վերնագիրը և կարգի 1-ին կետը խմբագրվել են՝ «մինչև մեկ տարի ժամկետով» բառերը նշվել են  «պետական ոչ առևտրային կազմակերպություններին» բառերից առաջ: 

	
	4. Կարգի 2-րդ կետն առաջարկում ենք ներկայացնել հետևյալ խմբագրությամբ.

«2. Պետական հիմնարկին ամրացված գույքը, եթե այն պետական մարմինների կարիքների օգտագործման համար համարվել է ոչ նպատակահարմար, կարող է ուղղակի ձևով մինչև մեկ տարի ժամկետով վարձակալության տրամադրվել՝

1) տվյալ գույքի վարձակալին, որի հետ կնքված վարձակալության մասին պայմանագրի գործողության ժամկետը ավարտված չէ (այսուհետ՝ վարձակալ), և հայտ ներկայացնելու պահին կատարել է վարձակալական պայմանագրով նախատեսված պարտավորությունները,

2) միակ հայտը ներկայացրած ֆիզիկական կամ իրավաբանական անձին, եթե տվյալ գույքը վարձակալելու հայտերի ներկայացման համար սահմանված ժամկետում տվյալ գույքի վարձակալության համար այլ հայտեր չեն ներկայացվել:»: 
	4. Ընդունվել է: 
	Պետական հիմնարկին ամրացված գույքը՝ ըստ ներկայացված նախագծի վարձակալության կարող է տրամադրվել մեկ տարվանից ավելի ժամկետով, իսկ մեկ տարի ժամկետով վարձակալության տրամադրվում է պետական ոչ առևտրային կազմակերպություններին  անհատույց օգտագործման իրավունքով ամրացված գույքը: Այդ պատճառով,  ՀՀ ֆինանսների նախարարության ներկայացրած առաջարկությանը  համաձայն, Կարգի 2-րդ կետը խմբագրվել է՝ բացառությամբ «մինչև մեկ տարի ժամկետով» բառերի: 

	
	5. Առաջարկում ենք Կարգի 7-րդ կետի 3-րդ ենթակետը ներկայացնել հետևյալ խմբագրությամբ.

«3) եթե տվյալ գույքի օգտագործումը պետական կարիքների համար համարվել է առավել նպատակահարմար:»
	5.Քննարկվել է:
	5. Կարգի 7-րդ կետի 3-րդ ենթակետը խմբագրվել է

	
	6. Առաջարկում ենք Կարգի 9-րդ կետում «Կազմակերպությանն ամրացված գույք`» բառերից հետո  հանել «` մինչև մեկ տարի ժամկետով» բառերը:
	6. Քննարկվել է:
	6. Ներկայացված նախագծով կանոնակարգվում է նաև Կազմակերպությանն ամրացված գույքի մինչև մեկ տարի ժամկետով  վարձակալության տրամադրման գործընթացը:

	
	7. Կարգի 11-րդ կետով առաջարկվում է ուղղակի ձևով գույքը վարձակալության տրամադրելու դեպքում վարձավճարի նվազագույն մեծությունը հաշվարկել ՀՀ կառավարության 22.02.2001թ. N 125 որոշման 1-ին կետի 5-րդ ենթակետով հաստատված կարգով: Այս կապակցությամբ հայտնում ենք, որ վարձակալական վճարների նվազագույն գումարի հաշվարկի կիրառումը արդարացված է գույքը աճուրդով և մրցույթով վարձակալության տրամադրելու դեպքում, քանի որ մրցույթի կամ աճուրդի ժամանակ այդ գումարները կարող են ավելանալ, իսկ ուղղակի ձևով վարձակալության տրամադրելու դեպքում այդպիսի հնարավորություն առկա չէ: Ելնելով վերոգրյալից գույքն ուղղակի ձևով վարձակալության տրամադրելու դեպքում առաջարկում ենք քննարկել վարձակալական վճարների հաշվարկն այլ եղանակով իրականացնելու նպատակահարմարությունը, որի դեպքում վարձակալության վճարի մեծությունը ավելի բարձր կլինի քան ՀՀ կառավարության 22.02.2001թ. N 125 որոշման 1-ին կետի 5-րդ ենթակետով հաստատված կարգով հաշվարկված  վարձավճարի նվազագույն մեծությունը: 
	7. Ընդունվել է: 
	Կարգի 11-րդ կետը լրամշակվել է՝ նախատեսվել է ավելի բարձր վարձավճարի սահմանման հնարավորություն:

	
	8. Կարգի 13-րդ կետում առաջարկում ենք «սույն կարգի 12-րդ կետում նշված» բառերից առաջ ավելացնել  «Կազմակերպություններին ամրացված գույքը մինչև մեկ տարի ժամկետով վարձակալության տրամադրումից ստացված» բառերը:
	8. Ընդունվել է:
	8. Նախագիծը խմբագրվել է ներկայացված առաջարկին համապատասխան:

	
	9. Առաջարկում ենք Նախագծի հիմնավորումների 7-րդ կետից «կավելանան ՊՈԱԿ-ների եկամուտերը» բառերը հանել:
	9. Ընդունվել է:
	Նախագծի հիմնավորումների 7-րդ կետում «կավելանան ՊՈԱԿ-ների եկամուտերը» բառերը փոխարինվել է «կավելանան ՀՀ պետական բյուջեի մուտքերը» բառերով:

	17. ՀՀ պաշտպանության նախարարություն

NՊՆ/510-357,

20.03.2017թ.
	Հաշվի առնելով «Պետական գույքի կառավարման մասին» ՀՀ օրենքի 1-ին հոդվածի 2-րդ մասի 2-րդ կետի և 4-րդ հոդվածի 1-ին մասի 9-րդ կետի պահանջները, առաջարկում ենք քննարկել հատուկ նշանակության պետական գույքի վարձակալության տրամադրելու գործընթացը գույքը տիրապետող համապատասխան պետական մարմնի կողմից որոշմամբ սահմանված կանոններով իրականացնելու հնարավորության հարցը: 
	Քննարկվել է:
	Հաշվի առնելով, որ ՀՀ կառավարության 2000 թվականի նոյեմբերի 9-ի N 731 որոշմամբ ՀՀ պաշտպանության նախարարության կողմից հայցվող բացառությունը արդեն իսկ սահմանված է: 

	18. ՀՀ կրթության և գիտության նախարարություն
N 01/12.2/4452-17,

05.04.2017թ.
	1. նախագծի հավելվածի 2-րդ կետի 2-րդ ենթակետում «այլ անձին» բառերից առաջ լրացնել «Պետական հիմնարկի համաձայնությամբ» բառերը
	1.Ընդունվել է:
	1. Նախագիծը խմբագրվել է ներկայացված առաջարկին համապատասխան:

	
	2.  նախագծի հավելվածի 9-րդ կետում «գործադիր մարմնի ղեկավարը» բառերից հետո լրացնել «կազմակերպության լիազոր մարմնի  համաձայնության դեպքում» բառերը:
	2.Ընդունվել է:
	2. Նախագիծը խմբագրվել է ներկայացված առաջարկին համապատասխան:

	
	3. նախագծի հավելվածի 10-րդ կետում «ներկայացվում է վարչություն» բառերը փոխարինել «ներկայացվում են  կազմակերպության լիազոր մարմնին և վարչությանը» բառերով:
	3.Ընդունվել է:
	3. Նախագիծը խմբագրվել է ներկայացված առաջարկին համապատասխան:

	
	Միաժամանակ առաջարկում եմ Հայաստանի Հանրապետության պետական կառավարչական հիմնարկների տիրապետմանը, տնօրինմանն ու օգտագործմանը հանձնված (ամրացված) գույքի, ինչպես նաև պետական ոչ առևտրային կազմակերպություններին անհատույց օգտագործման իրավունքով ամրացված գույքի՝ մինչև մեկ տարի ժամկետով ուղղակի ձևով վարձակալության տրամադրման կարգում ներառել դրույթներ՝ պետական հիմնարկներին և կազմակերպություններին ամրացված տարածքներում շարժական առևտրի/սննդի, ըմպելիքների/ ավտոմատ սարքավորումների, վճարահաշվարկային տերմինալների և բանկոմատների տեղադրման նպատակով մինչև մեկ տարի ժամկետով ուղղակի ձևով վարձակալության տրամադրման վերաբերյալ:
	4.  Քննարկվել է:
	Վարչության կողմից մեկ անգամ արդեն շրջանառվել է «Հայաստանի Հանրապետության կառավարության 2001 թվականի փետրվարի 22-ի N 125 որոշման մեջ փոփոխություններ և լրացում կատարելու մասին»  ՀՀ կառավարության որոշման նախագիծը, համաձայն որի նախատեսվել էր կանոնակարգել  պետական հիմնարկներին և կազմակերպություններին ամրացված տարածքներում շարժական առևտրի (սննդի, ըմպելիքների) ավտոմատ սարքավորումների, վճարահաշվարկային տերմինալների և բանկոմատների տեղադրման գործընթացը, սակայն ՀՀ կառավարության աշխատակազմի  կողմից նախագծին ընթացք չտրվեց:

	19. ՀՀ արդարադատության նախարարություն

N 01/14/6914-17,

28.04.2017թ.


	1. Նախագծի 1-ին կետում «փոփոխությունները» բառից հետո անհրաժեշտ է լրացնել «և լրացումը» բառերը՝ նկատի ունենալով նախագծի վերնագրի և 1-ին կետի 4-րդ ենթակետի, ինչպես նաև «Իրավական ակտերի մասին» ՀՀ օրենքի 40-րդ հոդվածի 1-ին մասի պահանջները:
	1. Ընդունվել է:
	1. Նախագիծը խմբագրվել է:

	
	2. Կարգ 13-րդ կետով հանձնարարական է տրվում ՀՀ ֆինանսների նախարարին: Այդ առումով հիշյալ կետի դրույթներն անհրաժեշտ է ամրագրել ոչ թե ՀՀ կառավարության որոշման բաղկացուցիչ մաս կազմող կարգի, այլ ՀՀ կառավարության որոշման տեքստում:
	2.Ընդունվել է:
	2. Նախագիծը խմբագրվել է:

	20. ՀՀ ԿԱ միջուկային անվտանգության կարգավորման պետական կոմիտե

N  10-մ-34,

28.02.2017թ.
	Առաջարկություններ և դիտողություններ չունի:
	-
	-

	21. ՀՀ ԿԱ քաղաքացիական ավիացիայի գլխավոր վարչություն
N 1.1/12.1/397-17,

28.02.2017թ.
	Առաջարկություններ և դիտողություններ չունի:
	-
	-

	22.  ՀՀ ԿԱ անշարժ գույքի կադաստրի պետական կոմիտե
N ԱՄ/1475-17,

28.02.2017թ.
	Առաջարկություններ և դիտողություններ չունի:
	-
	-

	23. ՀՀ ԿԱ  ազգային անվտանգրության ծառայություն
N 11/154,

01.03.2017թ.
	Առաջարկություններ և դիտողություններ չունի:
	-
	-

	24. ՀՀ ԿԱ   քաղաքաշինության պետական կոմիտե
N 01/18.1/933-17,

03.03.2017թ.
	Առաջարկություններ և դիտողություններ չունի:
	-
	-

	25. ՀՀ ոստիկանություն

N 24/502,

03.03.2017թ.
	Առաջարկություններ և դիտողություններ չունի:
	-
	-

	26.Երևանի քաղաքապետարան
N 01/7-11117հ,

01.03.2017թ.


	Հաշվի առնելով, որ Երևանի հիմնական դպրոցների կառավարման լիազորությունը պատվիրված է Երևանի քաղաքապետին, ուստի առաջարկում եմ նոր խմբագրությամբ շարադրվող ՀՀ կառավարության 2001 թվականի փետրվարի 22-ի N 125 որոշման N 1 հավելվածի 9-րդ և 10-րդ կետերի 1-ին նախադասությունում «Վարչություն» և «Վարչության» բառերից հետո լրացնել համապատասխանաբար «, իսկ Երևանի քաղաքապետարանի կազմակերպություններում՝ Երևանի քաղաքապետին» և «, իսկ Երևանի քաղաքապետարանի կազմակերպություններում՝ Երևանի քաղաքապետի» բառերով:
	Քննարկվել է:
	Կազմակերպություններին ամրացված գույքը համարվում է պետական սեփականություն, իսկ «Պետական գույքի կառավարման մասին» ՀՀ օրենքի համաձայն պետական գույքի կառավարման ոլորտում  լիազոր  մարմին է հանդիսանում ՀՀ ԿԱ պետական գույքի կառավարման վարչությունը և պետական սեփականություն հանդիսացող շենքերի, շինությունների, ինչպես նաև առանձին տարածքների արդյունավետ օգտագործման վերաբերյալ առաջարկույթյունները ՀՀ կառավարություն է ներկայացնում Վարչությունը: 
Կարգի 9-րդ կետում ավելացվել է «Երևանի քաղաքապետարանի կազմակերպություններում՝ Երևանի քաղաքապետի» բառերը:
Ինչ վերաբերում է  կարգի 10-րդ կետում՝ Վարչության կողմից տրված համաձայնությանը, ապա այն պայմանավորված է Վարչության կողմից կազմակերպություններին ամրացված գույքից ուղղակի ձևով վարձակալության տրամադրված տարածքների հաշվառման, վարձավճարների հավաքագրման վերահսկմամբ, անհրաժեշտության դեպքում՝ վարձակալական վճարների վերահաշվարկման, ինչպես նաև յուրաքանչյուր տարվա վերջում նշված վարձակալություններից ՀՀ պետական բյուջե փաստացի մուտքագրված վարձավճարների մասին տեղեկանքների տրամադրման պահանջներով:

	27. ՀՀ ԿԱ պետական եկամուտների կոմիտե

N 01/11-1/12301-17,

12.04.2017թ.
	Առաջարկություններ և դիտողություններ չունի:
	-
	-


	«ԻՐԱՎԱԿԱՆ ԱԿՏԵՐԻ ՄԱՍԻՆ»  ՀՀ  ՕՐԵՆՔԻՆ ՀԱՄԱՊԱՏԱՍԽԱՆ ՆԱԽԱԳԾԻ ԿԱՐԳԱՎՈՐՄԱՆ ԱԶԴԵՑՈՒԹՅԱՆ 

ԳՆԱՀԱՏՄԱՆ ԱՐԴՅՈՒՆՔՆԵՐԻ ՄԱՍԻՆ



	 ՀՀ տնտեսական զարգացման և 

ներդրումների նախարարություն                                                                          

N 05/10.2/2297-17,

10.03.2017թ.
	Հիմք ընդունելով նախնական և ազդեցության գնահատման բուն գործընթացի փուլերի արդյունքները` արձանագրվում է Նախագծի ընդունմամբ մրցակցային միջավայրի վրա դրական ազդեցություն հայտնաբերվելու եզրակացություն Նախագծով կարգավորվող շրջանակները չեն առնչվում որևէ առանձին ապրանքային շուկայի հետ, ուստի և Նախագծի ընդունմամբ որևէ առանձին ապրանքային շուկայում մրցակցային դաշտի վրա ազդեցությունը բացակայում է: 

Նախագծի ընդունման և կիրարկման արդյունքում գործարար և ներդրումային միջավայրի վրա նախատեսվում է չեզոք ազդեցություն:
	-
	-

	ՀՀ աշխատանքի և սոցիալական հարցերի նախարարություն

N ԱԱ/ԿԲ/2073-17

28.02.2017թ.
	Նախագծերի սոցիալական պաշտպանության ոլորտում կարգավորման ազդեցության գնահատումը կատարվել է սոցիալական պաշտպանության ոլորտի և դրա առանձին ենթաոլորտների իրավիճակի բնութագրիչների և դրանց ինդիկատորների հիման վրա:

Նախագծերը` 

     ա) ռազմավարական կարգավորման ազդեցության տեսանկյունից ունեն չեզոք ազդեցություն.

     բ) շահառուների վրա կարգավորման ազդեցության տեսանկյունից ունեն չեզոք ազդեցություն:
	-
	-

	ՀՀ ֆինանսների նախարարություն

N 01/83-5/6269-17,

10.04.2017թ.
	Նախագծի ընդու​նումը կարող է հանգեցնել ՀՀ պետական բյուջեի մուտքերի ավելացման: Միաժամանակ Նախագծի ընդունումը ՀՀ պետական և համայնքների բյու​ջեների ելքերի, ինչպես նաև համայնքների բյուջեների մուտքերի վրա կունենա չեզոք ազդեցություն: 
	-
	-



	ՀՀ բնապահպանության նախարարություն
N 1/05.3/10478-17,

06.03.2017թ.
	1. «Հայաստանի Հանրապետության կառավարության 2001թ. փետրվարի 22-ի N 125 որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ` Որոշում) արդյունքում շրջակա միջավայրի oբյեկտների` մթնոլորտի, հողի, ջրային ռեսուրսների, ընդերքի, բուuական և կենդանական աշխարհի, հատուկ պահպանվող տարածքների վրա բացասական հետևանքներ չեն առաջանա:

2. Որոշման նախագծի չընդունման դեպքում շրջակա միջավայրի oբյեկտների վրա բացասական հետևանքներ չեն առաջանա:

3. Որոշման նախագիծը բնապահպանության ոլորտին չի առնչվում, այդ ոլորտը կանոնակարգող իրավական ակտերով ամրագրված uկզբունքներին և պահանջներին չի  հակասում:

    Որոշման կիրարկման արդյունքում բնապահպանության բնագավառում  կանխատեuվող հետևանքների գնահատման և վարվող քաղաքականության համեմատական վիճակագրական վերլուծություններ կատարելու անհրաժեշտությունը բացակայում է: 
	-
	-

	ՀՀ առողջապահության նախարարություն

N ԼԱ/11.2/2772-17,

10.03.2017թ.
	 Նախագծի  ընդունումը առողջապահության բնագավառի վրա ազդեցություն չի ունենա:
	-
	-

	ՀՀ արդարադատության նախարարություն

N  01/14/6914-17,

28.04.2017թ.
	Որոշման նախագծի նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:
	-
	-


Ա Մ Փ Ո Փ Ա Թ Ե Ր Թ

ՀՀ ՎԱՐՉԱՊԵՏԻ 2017 ԹՎԱԿԱՆԻ ՄԱՅԻՍԻ 17-Ի N 02/23.17/11539-17 ՀԱՆՁՆԱՐԱՐԱԿԱՆՈՎ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2001 ԹՎԱԿԱՆԻ ՓԵՏՐՎԱՐԻ 22-Ի N 125 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԼՐԱՄՇԱԿՎԱԾ ՏԱՐԲԵՐԱԿԻ ՎԵՐԱԲԵՐՅԱԼ ՇԱՀԱԳՐԳԻՌ ՊԵՏԱԿԱՆ ՄԱՐՄԻՆՆԵՐԻՑ ՍՏԱՑՎԱԾ ԱՌԱՐԿՈՒԹՅՈՒՆՆԵՐՆ ՈՒ ԱՌԱՋԱՐԿՈՒԹՅՈՒՆՆԵՐԸ ՀԱՇՎԻ  ԱՌՆԵԼՈՒ  ՎԵՐԱԲԵՐՅԱԼ
	Առարկության, առաջարկության հեղինակը (առարկության, առաջարկության ստացման ամսաթիվը)
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	1. ՀՀ սպորտի և երիտասարդության նախարարություն

N 1/05/639-17,
20.05.2017թ.
	Առաջարկություններ և դիտողություններ չունի:
	-
	-

	2. ՀՀ տարածքային կառավարման եւ զարգացման նախարարություն

 N 01/24/3074-17,

22.05.2017թ.
	Առաջարկություններ և դիտողություններ չունի:
	-
	-

	3. ՀՀ առողջապահության նախարարություն

 N ԼԱ/11.1/6425-17,
22.05.2017թ.
	Առաջարկություններ և դիտողություններ չունի:
	-
	-

	4. ՀՀ տրանսպորտի և կապի նախարարություն
N 01/15.1/8622-17,

22.05.2017թ.
	Առաջարկություններ և դիտողություններ չունի:
	-
	-

	5. ՀՀ սփյուռքի նախարարություն
N 01/16.1/1168-17,

22.05.2017թ.
	Առաջարկություններ և դիտողություններ չունի:
	-
	-

	6. ՀՀ էներգետիկայի և բնական պաշարների նախարարություն

N 01/14/2843-17,

22.05.2017թ.
	Առաջարկություններ և դիտողություններ չունի:
	-
	-

	7. ՀՀ արտակարգ իրավիճակների նախարարություն

N 8/06.1/5120-17,

22.05.2017թ.
	Առաջարկություններ և դիտողություններ չունի:
	-
	-

	8. ՀՀ աշխատանքի և սոցիալական հարցերի նախարարություն

NԱԱ/ԿԲ/5434-17,

23.05.20172թ
	 «Հայաստանի Հանրապետության պետական կառավարչական հիմնարկների  տիրապետմանը, տնօրինմանն ու օգտագործմանը հանձնված (ամրացված) գույքի, ինչպես նաև մինչև մեկ տարի ժամկետով պետական ոչ առևտրային կազմակերպություններին անհատույց օգտագործման իրավունքով ամրացված գույքի ուղղակի ձևով վարձակալության տրամադրման» կարգի (այսուհետ՝ Կարգ) 4-րդ կետի «գույքի վարձակալության տրամադրման նպատակով» բառերից հետո ավելացնել. «, բացառությամբ կարճաժամկետ՝ մեկ օրվա սահմանված ժամանակահատվածում կամ մինչև երեք օր վարձակալության դեպքի,» բառերը:
	Չի ընդունվել :
	Քանի որ ՀՀ կառավարության 2001թ.-ի  գործող 125 որոշման 3-րդ կետով բարձրացված հարցը կանոնակարգված է:

	9. ՀՀ բնապահպանության նախարարություն
N1/04.3/11134-17,

24.05.2017թ.
	Առաջարկություններ և դիտողություններ չունի:
	-
	-

	 10.ՀՀ տնտեսական զարգացման և 

ներդրումների նախարարություն                                                                          

N 05/09.1.2/5019-17,

23.05.2017թ.
	1. Առաջարկում ենք Նախագծի 1-ին կետի 1-ին ենթակետից հանել «մինչև մեկ տարի ժամկետով» բառերը՝ հաշվի առնելով այն հանգամանքը, որ ՊՈԱԿ-ների գույքը անհատույց օգտագործման իրավունքով ամրացվում է ավելի երկար ժամկետով
	1. Պարզաբանում:
	1. Նախագծի 1-ին կետի 1-ին ենթակետից  ոչ թե պետք է հանվի «մինչև մեկ տարի ժամկետով» բառերը, այլ այն պետք է գրված լինի ՊՈԱԿ-ին արմրացված «գույքի» բառից հետո:

	
	2. Առաջարկում ենք հստակեցնել, թե Նախագծում սահմանված «գույք» բառը վերաբերում է անշարժ, թե շարժական գույքին՝ հաշվի առնելով, որ «Պետական ոչ առևտրային կազմակերպությունների մասին» ՀՀ օրենքի 5-րդ հոդվածի 1-ին կետի համաձայն` հիմնադիրը կարող է պետական կազմակերպությանը անժամկետ և անհատույց օգտագործման իրավունքով ամրացնել ցանկացած գույք:  
	2. Հստակեցում 
	2. Նախագծով  կանոնակարգվում է ՊՈԱԿ-ների ամրացվող անշարժ գույքի վարձակալության գործընթացը:

	
	3.Առաջարկում ենք հանել որոշման նախագծի 1-ին կետի 4-րդ ենթակետը, քանի որ Նախագծով առաջարկվում է պետական ոչ առևտրային կազմակերպություններին մինչև մեկ տարի ժամկետով վարձակալության հանձնված գույքի վարձակալական վճարները ուղղել պետական բյուջե: Նշված դրույթը համահունչ չէ «Պետական ոչ առևտրային կազմակերպությունների մասին» ՀՀ օրենքի 5-րդ հոդվածի 3-րդ կետի 3-րդ պարբերությանը և 6-րդ հոդվածի 2-րդ կետին: Նշված դրույթի ընդունման դեպքում կազմակերպությունները կզրկվեն լրացուցիչ եկամուտներից, որոնք ըստ օրենքի օգտագործվում են կանոնադրական նպատակների իրականացմանը` մասամբ նաև ամրացված գույքի պահպանման նպատակներով: Եթե հաշվի առնվի այն հանգամանքը, որ ՊՈԱԿ-ները հիմնականում ֆինանսավորվում են պետական բյուջեից հատկացված միջոցներով և ամրացված գույքի պահպանման համար պետական բյուջեից որպես կանոն համապատասխան միջոցներ չեն հատկացվում, ապա դրա հետևանքով ամրացված գույքը բարվոք վիճակում չի հայտնվի և բյուջետային լրացուցիչ ծախսերի անհրաժեշտություն կառաջանա: 
	3. Չի ընդունվել:
	3.Քանի որ նախագիծն այդ մասով խմբագրվել և լրացվել է ՀՀ ֆինանսների նախարարություն 10.04.2017թ

N 01/83-5/6269-17 գրությամբ ներկայացված առաջարկությունների հիման վրա:

.

	
	4.
Վերոգրյալի համատեքստում՝ առաջարկում ենք նաև նախագծով հաստատվող կարգի 12-րդ կետում «Սույն կարգի 1-ին կետում նշված» բառերը փոխարինել «պետական հիմնարկին ամրացված» բառերով, իսկ «վճարներից ստացված դրամական միջոցներն» բառերը փոխարինել «վճարները» բառով:  
	4. Չի ընդունվել:
	4. Հաշվի առնելով նախորդ առաջարկի վերաբերյալ մեկնաբանությունը:

	11. ՀՀ արտաքին գործերի նախարարություն

 N 1111/10778-17,
25.05.2017թ.
	Առաջարկություններ և դիտողություններ չունի:
	-
	-

	12. ՀՀ գյուղատնտեսության նախարարություն
 N ԻԱ/ՀՆ/4558-17


	 Առաջարկվում է՝ նախագծի N1 հավելվածով հաստատվող կարգի 10-րդ կետում հստակ սահմանել ՀՀ ԿԱ պետական գույքի կառավարման վարչության կողմից համաձայնության կամ մերժման հիմքերը
	Ընդունվել է:
	Նախագծի N 1 հավելվածի 9-րդ կետը խմբագրվել է:

	13. ՀՀ ֆինանսների նախարարություն

N 01/9-5/9590-17,
31.05.2017թ.
	1. Նախագծի 1-ին կետի 1-ին ենթակետը շարադրել հետևյալ խմբագրությամբ.

«1) Հայաստանի Հանրապետության պետական կառավարչական հիմնարկների տիրապետմանը, տնօրինմանն ու օգտագործմանը հանձնված (ամրացված) գույքն ուղղակի ձևով վարձակալության տրամադրման, ինչպես նաև պետական ոչ առևտրային կազմակերպություններին անհատույց օգտագործման իրավունքով ամրացված գույքի` մինչև մեկ տարի ժամկետով ուղղակի ձևով վարձակալության տրամադրման կարգը՝ համաձայն N 1 հավելվածի.»:

Ինչպես նաև վերը նշված առաջարկությանը համապատասխան փոփոխություններ կատարել Նախագծի հավելվածում:
	1. Ընդունվել է:
	1. Առաջարին համապատասխան նախագիծը խմբագրվել է:

	
	2. Նախագծի 1-ին կետի 3-րդ ենթակետով նոր խմբագրությամբ ներկայացվող տեքստը շարադրել հետևյալ խմբագրությամբ.

«1) պետական հիմնարկին ամրացված գույքը կարող է տրամադրվել  վարձակալության ուղղակի ձևով, մրցույթով կամ աճուրդով, եթե տվյալ գույքի օգտագործումը պետական մարմինների կարիքների համար համարվել է ոչ նպատակահարմար,»:
	2.Ընդունվել է :
	Նախագծի 1-ին կետի 3-րդ ենթակետն առաջարկին համապատասխան խմբագրվել է:

	
	3. Նախագծի 1-ին կետի 4-րդ ենթակետը շարադրել հետևյալ խմբագրությամբ.

«4) որոշումը լրացնել հետևյալ բովանդակությամբ նոր` 18-րդ, 19-րդ և 20-րդ կետերով.

18. Հանրապետական գործադիր մարմինների ղեկավարներին՝ սույն որոշման 19-րդ կետից բխող համապատասխան փոփոխություններ կատարել իրենց ենթակայության կազմակերպությունների կանոնադրություններում:

19. Սույն որոշմամբ վարձակալության հանձնված գույքի վարձակալական վճարներից ստացված դրամական միջոցներն ուղղվում են Հայաստանի Հանրապետության պետական բյուջե:

20. Հայաստանի Հանրապետության ֆինանսների նախարարին` Կազմակերպություններին ամրացված գույքը մինչև մեկ տարի ժամկետով վարձակալության տրամադրումից ստացված միջոցների 20 տոկոսը, տվյալ բյուջետային տարվա վերջում Վարչության կողմից տրամադրված տեղեկատվության հիման վրա, կազմակերպության կառավարումն իրականացնող լիազորված պետական մարմնի ներկայացմամբ, տվյալ տարվա պետական բյուջեով նախատեսված Հայաստանի Հանրապետության կառավարության պահուստային ֆոնդից, որպես դրամաշնորհ, հատկացնել այդ մարմնին` համապատասխան կազմակերպությանը փոխանցելու համար:»: 
	3.Ընդունվել է :
	3. Նախագծի 1-ին կետի 4-րդ ենթակետն առաջարկին համապատասխան խմբագրվել է:

	
	4. Նախագծի հավելվածով ներկայացվող կարգի (այսուհետ` Կարգ) 12-րդ կետը հանել:
	4. Ընդունվել է:
	Նախագծի հավելվածով ներկայացվող կարգի 12-րդ կետը հանվել է:

	
	5. Կարգի 2-րդ կետի առաջին պարբերությունը շարադրել հետևյալ խմբագրությամբ.

«2. Պետական հիմնարկին ամրացված գույքը, եթե այն պետական մարմինների կարիքների օգտագործման համար համարվել է ոչ նպատակահարմար, կարող է ուղղակի ձևով վարձակալության տրամադրվել՝»:

Միաժամանակ Կարգի 2-րդ կետի երրորդ պարբերությունը առաջարկում ենք շարադրել հետևյալ խմբագրությամբ.

«2) միակ հայտը ներկայացրած ֆիզիկական կամ իրավաբանական անձին, եթե տվյալ գույքը վարձակալելու հայտերի ներկայացման համար սահմանված ժամկետում տվյալ գույքի վարձակալության համար այլ հայտեր չեն ներկայացվել:»:
	5. Ընդունվել է:
	5. Առաջարկին համապատասխան  Կարգի 2-րդ կետի առաջին  պարբերությունը և 2-րդ կետի երրորդ պարբերությունը խմբագրվել են:

	
	6. Կարգի 6-րդ կետում, 7-րդ կետի 1-ն ենթակետում և 8-րդ կետում «և (կամ)» բառերը փոխարինել «կամ» բառով:
	6. Ընդունվել է:
	6. Առաջարկին համապատասխան խմբագրվել է:

	
	7. Կարգի 7-րդ կետի 3-րդ ենթակետը ներկայացնել հետևյալ խմբագրությամբ.

«3) եթե տվյալ գույքի օգտագործումը պետական կարիքների համար համարվել է առավել նպատակահարմար:»:
	7. Ընդունվել է:
	7. Կարգի 7-րդ կետի 3-րդ ենթակետը խմբագրվել է առաջարկին համապատասխան:

	
	8. Կարգի 8-րդ կետում «վարձակալի» բառից հետո լրացնել «կամ միակ հայտ ներկայացրած ֆիզիակական կամ իրավաբանական անձի» բառերով:
	8. Ընդունվել է:
	8. Կարգի 8-րդ կետը խմբագրվել է առաջարկին համապատասխան:

	
	9.. Կարգի 9-րդ կետով նախատեսվում է, որ կազմակերպությանն ամրացված գույքը՝ մինչև մեկ տարի ժամկետով վարձակալության տրամադրված գույքի վարձակալության պայմանագրի ժամկետի ավարտից հետո, եթե տվյալ գույքի վարձակալը պայմանագրով նախատեսված բոլոր պարտավորությունները կատարել է, ապա կազմակերպության լիազոր մարմինը, իսկ Երևանի քաղաքապետարանի կազմակերպություններում՝ Երևանի քաղաքապետը դիմում է Վարչություն՝ գույքը մինչև մեկ տարի ժամկետով վարձակալին՝ նախկին պայմաններով, ուղղակի ձևով վարձակալության տրամադրելու նպատակով համաձայնություն ստանալու համար՝ կից ներկայացնելով տվյալ կազմակերպության կանոնադրությունը: 

Նկատի ունենալով այն, որ ժամանակի ընթացքում հնարավոր են հանգամանքների այնպիսի փոփոխություններ, որոնք կարող են հիմք հանդիսանալ հետագայում պայմանագիրը այլ պայմաններով կնքելու համար` գտնում ենք, որ վերը նշված կետից անհրաժեշտ է հանել «նախկին պայմաններով» բառերը:

Միաժամանակ 10-րդ կետի առաջին նախադասության համաձայն` Վարչության համաձայնության դեպքում կազմակերպության գործադիր մարմնի ղեկավարը վարձակալի հետ կնքում է գույքի վարձակալության մասին պայմանագիր, սակայն պարզ չէ, թե որ դեպքերում Վարչությունը կարող է չհամաձայնվել:
	9.Ընդունվել է:
	9. Կարգի 9-րդ կետը խմբագրվել է:

	
	9. Կարգի 11-րդ կետով առաջարկվում է ուղղակի ձևով գույքը վարձակալության տրամադրելու դեպքում վարձավճարի նվազագույն մեծությունը հաշվարկել ՀՀ կառավարության 22.02.2001թ. N 125 որոշման 1-ին կետի 5-րդ ենթակետով հաստատված կարգով, եթե վարչության հետ բանակցությունների արդյունքում վարձավճարի ավելի բարձր չափի մասին համաձայնություն ձեռք չի բերվել: Այս կապակցությամբ հայտնում ենք, որ վարձակալական վճարների նվազագույն գումարի հաշվարկի կիրառումը արդարացված է գույքը աճուրդով և մրցույթով վարձակալության տրամադրելու դեպքում, քանի որ մրցույթի կամ աճուրդի ժամանակ այդ գումարները կարող են ավելանալ, իսկ ուղղակի ձևով վարձակալության տրամադրելու դեպքում այդպիսի հնարավորություն առկա չէ: Ելնելով վերոգրյալից, գույքն ուղղակի ձևով վարձակալության տրամադրելու դեպքում առաջարկում ենք քննարկել վարձակալական վճարների հաշվարկն այլ եղանակով իրականացնելու նպատակահարմարությունը, որի դեպքում վարձակալության վճարի մեծությունը պակաս չլինելով ՀՀ կառավարության 22.02.2001թ. N 125 որոշման 1-ին կետի 5-րդ ենթակետով հաստատված կարգով հաշվարկված վարձավճարի նվազագույն մեծությունից` միաժամանակ մոտ կլինի անշարժ գույքի շուկայում գործող վարձակալության գներին:
	9. Քննարկվել է:
	9. ՀՀ կառավարության 22.02.2001թ. N 125 որոշման 1-ին կետի 5-րդ ենթակետով  հաստատված կարգով (հաստատված  5-րդ  հավելվածով) իրականացվում է գույքի վարձակալական վճարների նվազագույն մեծության հաշվարկը: Նախագծով հաստատվող Կարգի 11-րդ կետով ներկայացվել է գույքի ուղղակի ձևով վարձակալության տրամադրման  վարձակալական վճարների հաշվարկման  նոր եղանակ, որը պարունակում է ՀՀ ֆինանսների նախարարի առաջարկության բովանդակությունը՝ այն է թույլ չտալ վարձավճարի նվազեցումը: Որպես լուծում առաջարկվել է բանակցությունների տարբերակը: Ինչ վերաբերում է երկրորդ՝ այլըտրանքային բանաձևի սահմանմանը, ապա այն միայն անհստակություն կառաջացնի: 

	14. Երևանի քաղաքապետարան

N 01/7-30068,

30.05.2017թ.
	1. Հաշվի առնելով, որ Երևանի հիմնական դպրոցների կառավարման լիազորությունը պատվիրված է Երևանի քաղաքապետին, ուստի առաջարկում եմ ՀՀ  կառավարության 2001 թվականի փետրվարի 22-ի N 125 որոշման մեջ լրավող նոր 19-րդ կետում «լիազորված պետական մարմնի» բառերը փոխարինել «լիազոր մարմին» բառերով կամ «լիազորված պետական մարմնի» բառերից հետո լրացնել «(Երևանի քաղաքապետի)» բառերով:
	1. Ընդունվել է:
	1. Նախագծի 1-ին կետի 4-րդ ենթակետով լրացվող  19-րդ  կետը խմբագրման արդյունքում դարձել է 20-րդ կետ և «լիազորված պետական մարմնի» բառերից հետո լրացվել է «(Երևանի քաղաքապետի)» բառերը:

	
	2. Նոր խմբագրությամբ շարադրվող N 1 հավելվածի 10-րդ կետը վերախմբագրման կարիք ունի, քանի որ հասկանալի չէ, թե որ դեպքում կամ ինչ հիմքով է Վարչությունը տալու համաձայնություն կամ հայտնելու անհամաձայնություն՝ 9-րդ կետում նշված դիմումը քննարկելիս, ինչ ձևով է արտահայտվելու և ում է հասցեագրվելու համաձայնությունը կամ անհամաձայնությունը:
	2. Ընդունվել է
	2. Նախագծի N 1 հավելվածի 9-րդ կետը խմբագրվել է:

	15. ՀՀ մշակույթի նախարարություն

N 01/7.1/3171-17,

06.06.2017թ.
	Որոշման նախագծի 18 և 19-րդ կետերի վերաբերյալ հայտնում ենք, որ նախարարության ենթակայության կազմակերպություններին անհատույց և անժամկետ օգտագործման իրավունքով ամրացված գույքը մինչև  մեկ տարի ժամկետով վարձակալության տրամադրումը նպաստում է ՊՈԱԿ-ների արտաբյուջետային միջոցների գոյացմանն ու տնտեսական կարողությունների ընդլայնմանը: ՀՀ մշակույթի նախարարության ենթակայության պետական ոչ առևտրային կազմակերպությունները պետական բյուջեից ամբողջությամբ չեն ֆինանսավորվում  և հավաքագրված այդ լրացուցիչ գումարներն առավելապես ուղղվում են կազմակերպությունների կանոնադրական առաջնային գործառույթների իրականացմանը (ցուցադրությունների կազմակերպում, թատերական ներկայացումների, համերգային ծրագրերի բեմադրում և այլ):  ՀՀ մշակույթի նախարարության ենթակայության կազմակերպությունների 2017 թ. արտաբյուջետային միջոցների կանխատեսման հաշվարկներում ներառված են նաև գույքի վարձակալությունից ստացվող եկամուտները: Որոշման ընդունման արդյունքում կազմակերպությունների կողմից կանխատեսված եկամուտները կնվազեն, ինչն էլ իր հերթին կհանգեցնի ստանձնած պարտավորությունների չկատարմանը կամ թերի կատարմանը և կխաթարի կազմակերպությունների բնականոն գործունեության ապահովումը:

Հաշվի առնելով վերոգրյալը` առաջարկում ենք վերանայել որոշման նախագծի նշված կետերը` վարձակալությունից ստացված ֆինանսական միջոցներն ամբողջությամբ թողնելով կազմակերպություններին:

Միաժամանակ, նկատի ունենալով, որ  պետական հիմնարկին ամրացված գույքը պետական ոչ առևտրային կազմակերպությունների կողմից և լիազոր մարմնի առաջարկությամբ վարձակալության է տրամադրվում միայն այն դեպքերում, երբ դրանք տվալ պահի դրությամբ չեն օգտագործվում կազմակերպության կողմից, առաջարկում ենք որոշման նախագծի 1-ին կետի 3-րդ ենթակետից հանել «եթե այն չի օգտագործվում տվյալ պետական հիմնարկի կողմից» բառերը:
	Չի  ընդունվել:
	«Պետական ոչ առևտրային կազմակերպությունների մասին» ՀՀ օրենքի  5-րդ հոդվածի 3-րդ մասին համաձայն՝ պետական կազմակերպությունն իրավունք ունի իրեն ամրացված գույքը պետության անունից հանձնել վարձակալության և վարձակալության ժամկետը մեկ տարուց ավելի չի կարող սահմանվել:

Նախագծի 9-րդ կետով նախատեսվում է 

կազմակերպությանն ամրացված  գույքը վարձակալության տրամադրել նախկին վարձակալին  ուղղակի ձևով՝ ևս մեկ տարի ժամկետով: Այս դեպքում գույքը վարձակալության է տրամատրվում մեկ տարվանից անելի ժամկետով, քանի որ պայմանագիր է կնքվում գույքի նախկին վարձակալի հետ և այն կարող է կրկնվել պարբերաբար: Արդյունքում  ստացվում է, որ վարձակալության տրված գույքը  մեկ տարվանից ավելի ժամկետով է տրամադրվում: Այս դեպքում օրենքով հիմնադիրն է որոշում վարձակալության համար  գանձված միջոցների տնօրինման կարգը:


Ա Մ Փ Ո Փ Ա Թ Ե Ր Թ

ՀՀ ՎԱՐՉԱՊԵՏԻ 2017 ԹՎԱԿԱՆԻ ՀՈՒԼԻՍԻ 14-Ի N 02/23.17/13784-17 ՀԱՆՁՆԱՐԱՐԱԿԱՆՈՎ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2001 ԹՎԱԿԱՆԻ ՓԵՏՐՎԱՐԻ 22-Ի N 125 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԼՐԱՄՇԱԿՎԱԾ ՏԱՐԲԵՐԱԿԻ ՎԵՐԱԲԵՐՅԱԼ ՀՀ ԿՐԹՈՒԹՅԱՆ ԵՎ ԳԻՏՈՒԹՅԱՆ ՆԱԽԱՐԱՐՈՒԹՅԱՆ ԿՈՂՄԻՑ ՍՏԱՑՎԱԾ ԱՌԱՐԿՈՒԹՅՈՒՆՆԵՐՆ ՈՒ ԱՌԱՋԱՐԿՈՒԹՅՈՒՆՆԵՐԸ ՀԱՇՎԻ  ԱՌՆԵԼՈՒ  ՎԵՐԱԲԵՐՅԱԼ
	Առարկության, առաջարկության հեղինակը (առարկության, առաջարկության ստացման ամսաթիվը)
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ կրթության և գիտության նախարարություն
N 01/10/7816-17,

15.06.2017թ.
	Նախագիծի 1-ին կետի 4-րդ ենթակետը և որոշման հավելվածի 12-րդ կետը հանել՝ հաշվի առնելով ուսումնական հաստատությունների ներկայիս ֆինանսական սուղ դրությունը և վարձակալության հանձնված տարածքների համար սահմանված վարձավճարների ընդհանուր չափը, ինչով պայմանավորված հնարավորություն է ստեղծվում կարգավորելու հրատապ տնտեսական խնդիրներ, ինչպես նաև նախագծով առաջարկվող կանոնադրությունների փոփոխման հետ կապված լրացուցիչ աշխատանքների և նաև գրանցման հետ կապված լրացուցիչ գումարների վճարման անհրաժետությունը:
	Չի  ընդունվել:
	«Պետական ոչ առևտրային կազմակերպությունների մասին» ՀՀ օրենքի  5-րդ հոդվածի 3-րդ մասին համաձայն՝ պետական կազմակերպությունն իրավունք ունի իրեն ամրացված գույքը պետության անունից հանձնել վարձակալության և վարձակալության ժամկետը մեկ տարուց ավելի չի կարող սահմանվել:
Նախագծի 9-րդ կետով նախատեսվում է 

կազմակերպությանն ամրացված  գույքը վարձակալության տրամադրել նախկին վարձակալին  ուղղակի ձևով՝ ևս մեկ տարի ժամկետով: Այս դեպքում գույքը վարձակալության է տրամատրվում մեկ տարվանից անելի ժամկետով, քանի որ պայմանագիր է կնքվում գույքի նախկին վարձակալի հետ և այն կարող է կրկնվել պարբերաբար: Արդյունքում  ստացվում է, որ վարձակալության տրված գույքը  մեկ տարվանից ավելի ժամկետով է տրամադրվում: Այս դեպքում օրենքով հիմնադիրն է որոշում վարձակալության համար  գանձված միջոցների տնօրինման կարգը:


Ա Մ Փ Ո Փ Ա Թ Ե Ր Թ

ՀՀ ՎԱՐՉԱՊԵՏԻ 2017 ԹՎԱԿԱՆԻ  ՀՈԿՏԵՄԲԵՐԻ 18-Ի N 02/23.11/23086-17 ՀԱՆՁՆԱՐԱՐԱԿԱՆՈՎ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2001 ԹՎԱԿԱՆԻ ՓԵՏՐՎԱՐԻ 22-Ի N 125 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԼՐԱՄՇԱԿՎԱԾ ՏԱՐԲԵՐԱԿԻ ՎԵՐԱԲԵՐՅԱԼ ՇԱՀԱԳՐԳԻՌ ՊԵՏԱԿԱՆ ՄԱՐՄԻՆՆԵՐԻՑ ՍՏԱՑՎԱԾ ԱՌԱՐԿՈՒԹՅՈՒՆՆԵՐՆ ՈՒ ԱՌԱՋԱՐԿՈՒԹՅՈՒՆՆԵՐԸ ՀԱՇՎԻ  ԱՌՆԵԼՈՒ  ՎԵՐԱԲԵՐՅԱԼ
	Առարկության, առաջարկության հեղինակը (առարկության, առաջարկության ստացման ամսաթիվը)
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ ֆինանսների նախարարություն

N01/9-5/19441-17

26.10.2017թ.
	1. Նախագիծ 1-ի 1-ին կետի 1-ին ենթակետով նախատեսվում է հաստատել ՀՀ պետական կառավարչական հիմնարկների տիրապետմանը, տնօրինմանն ու օգտագործմանը հանձնված (ամրացված) գույքի, ինչպես նաև պետական ոչ առևտրային կազմակերպություններին անհատույց օգտագործման իրավունքով ամրացված գույքի՝ մինչև մեկ տարի ժամկետով ուղղակի ձևով վարձակալության տրամադրման կարգը: Այս կապակցությամբ նկատի ունենալով, որ ՀՀ պետական կառավարչական հիմնարկների տիրապետմանը, տնօրինմանն ու օգտագործմանը հանձնված (ամրացված) գույքն ուղղակի ձևով վարձակալության մեկ տարուց ավելի ժամկետով տրամադրման կարգ սահմանված չէ, իսկ պետական ոչ առևտրային կազմակերպությունների դեպքում վերջինիս ամրացված գույքի մեկ տարուց ավելի ժամկետով վարձակալության տրամադրման կարգ առկա է, ուստի Նախագիծ 1-ի 1-ին կետի 1-ին ենթակետն առաջարկում ենք շարադրել հետևյալ խմբագրությամբ.

 «1) Հայաստանի Հանրապետության պետական կառավարչական հիմնարկների տիրապետմանը, տնօրինմանն ու օգտագործմանը հանձնված (ամրացված) գույքն ուղղակի ձևով վարձակալության տրամադրման, ինչպես նաև պետական ոչ առևտրային կազմակերպություններին անհատույց օգտագործման իրավունքով ամրացված գույքի` մինչև մեկ տարի ժամկետով ուղղակի ձևով վարձակալության տրամադրման կարգը՝ համաձայն N 1 հավելվածի.»: 

Միաժամանակ վերը նշված առաջարկությանը համապատասխան անհրաժեշտ է փոփոխություններ կատարել Նախագծի հավելվածի վերնագրում:
	1. Չի ընդունվել:
	1. Քանի որ ներկայացված առաջարկով անհարկի կրկնություն է  լինելու և  Նախագիծ 1-ին կետի 1-ին ենթակետում և  Նախագծի հավելվածի վերնագրում:

	
	2. Նախագիծ 1-ի N 1 հավելվածով ներկայացվող կարգի (այսուհետ` Կարգ 1) 2-րդ կետի առաջին պարբերության մեջ առաջարկում ենք «եթե այն պետական հիմնարկի կարիքների օգտագործման համար համարվել է ոչ նպատակահարմար» բառերը փոխարինել «եթե այն պետական մարմինների կարիքների օգտագործման համար համարվել է ոչ նպատակահարմար» բառերով, իսկ Կարգի 1-ի 8-րդ կետի 4-րդ ենթակետում «տվյալ գույքի օգտագործումը պետական հիմնարկի կարիքների համար համարվել է նպատակահարմար» բառերը փոխարինել «տվյալ գույքի օգտագործումը պետական մարմինների կարիքների համար համարվել է առավել նպատակահարմար:» բառերով, նկատի ունենալով, որ նույն մոտեցումը ամրագրված է նաև Նախագծի 2-րդ կետի 2-րդ ենթակետում:
	2. Ընդունվել է:
	2. Առաջարին համապատասխան նախագիծը խմբագարվել է:

	
	3. Նախագիծ 1-ի N 2 հավելվածում բերված վարձակալության տրամադրվող` պետական սեփականություն հանդիսացող գույքի վարձավճարների հաշվարկման կարգում վարձակալության տրամադրվող գույքի վարձակալական վճարների նվազագույն մեծության հաշվարկի բանաձևի մեջ առաջարկվել է կիրառել շենքերի և շինությունների վիճակը բնութագրող ճշգրտման գործակիցներ, սակայն չեն ներկայացվել դրանց մեծությունների համապատասխան հիմնավորումներ: 
	3. Ընդունվել է:
	3. Նախագծին կից հիմնավորումը համապատասխանաբար խբագրվել է:

	ՀՀ արդարադատության նախարարություն
01/18998-17

25.10.2017թ.
	Նախագծի հավելված 2-ի վերևի աջ անկյունում «Հավելված» բառից հետո անհրաժեշտ է լրացնել «N 2» բառերը` նկատի ունենալով նախագծի 1-ին կետի 3-րդ ենթակետի դրույթները:
	Ընդունվել է:
	Նախագիծը խմբագրվել է առաջարկին համապատասխան:

	ՀՀ տնտեսական զարգացման և ներդրումների նախարարություն

N 01/22.2/10541-17,

24.10.2017թ.
	Առաջարկություններ և դիտողություններ չունի:
	-
	-

	ՀՀ ֆինանսների նախարարություն
N01/9-5/20746-17,

14.11.2017թ.


	2.1. Նախագիծ 1-ի 1-ին կետի 1-ին ենթակետի վերախմբագրման վերաբերյալ մեր առա​ջար​կությունը չի ընդունվել: Այդ կապակցությամբ հարկ է նշել, որ Նախագիծ 1-ի 1-ին կետի 1-ին ենթակետով նախատեսվում է հաստատել ՀՀ պե​տական կառավարչական հիմ​նարկ​ների տիրապետմանը, տնօրինմանն ու օգտագործմանը հանձնված (ամրացված) գույ​քի, ինչպես նաև պետական ոչ առևտրային կազմակեր​պու​թ​յուն​նե​րին անհատույց օգտա​գործ​ման իրավունքով ամրացված գույքի՝ մինչև մեկ տարի ժամ​կե​տով ուղղակի ձևով վար​ձա​կալության տրամադրման կարգը: Վերը նշված կարգի ան​վան​ման խմբագրությունից բխում է, որ հաստատվում է ՀՀ պե​տական կառավարչական հիմ​նարկ​ների (այսուհետ` Հիմ​նարկներ) տիրապետմանը, տնօրինմանն ու օգտագործմանը հանձն​ված (ամրացված) գույքի մինչև մեկ տարի ժամկետով ուղղակի ձևով վարձակա​լու​թ​յան տրամադրման կարգը, սա​կայն բուն կարգի շարադրանքը Հիմնարկների գույքի ուղ​ղա​կի ձևով վարձակալության տրա​մադրման հարաբերություններում մինչև մեկ տարի և մեկ տա​րուց ավելի ժամկետով վար​ձա​կալության տրամադրելու առանձնահատկություններ չի սահ​մանում:

Ուստի, Նախագիծ 1-ի 1-ին կետի 1-ին ենթակետի խմբագրությունը կարգի բովանդա​կու​թյանը համապատասխանեցնելու նպատակով 1-ին կետի 1-ին ենթակետը կրկին առա​ջար​կում ենք շարադրել հետևյալ խմբագրությամբ.

«1) Հայաստանի Հանրապետության պետական կառավարչական հիմնարկների տիրա​պետ​​մանը, տնօրինմանն ու օգտագործմանը հանձնված (ամրացված) գույքն ուղղակի ձևով վարձակալության տրամադրման, ինչպես նաև պետական ոչ առևտրային կազմա​կեր​պու​թյուններին անհատույց օգտագործման իրավունքով ամրացված գույքի` մինչև մեկ տարի ժամ​կետով ուղղակի ձևով վարձակալության տրամադրման կարգը՝ համաձայն N 1 հա​վել​վա​ծի.»: 

Միաժամանակ վերը նշված առաջարկությանը համապատասխան անհրաժեշտ է վե​րա​խմբագրել նաև Նախագիծ 1-ի հավելվածի վերնագիրը:

Վերը նշվածի անհամապատասխանությունը վերացնելու փոխարեն, Նախագծի ամփո​փա​թերթում Վարչությունը նշել է, որ առաջարկ​ված վերախմբագրումը «Չի ընդունվել, քանի որ ներկայացված առաջարկով անհարկի կրկնու​թյուն է  լինելու և Նախագիծ 1-ի 1-ին կետի 1-ին ենթակետում և Նախագծի հավել​վա​ծի վերնագրում:»: 

Սակայն ամփոփաթերթում բերված վերը նշված բացատրությունը, որևէ կերպ չի վե​րաց​նում առկա անհամապատասխանությունը: Ուստի, առաջարկում ենք քայլեր ձեռնարկել, վե​րը նշված անհամապատասխանությունը վերացնելու ուղղությամբ:
	2.1.Ընդունվել է:
	2.1.Առաջարկին համապատասխան նախագիծը խմբագրվել է:

	
	2.2. Նախագիծ 1-ի N 2 հավելվածում բերված` վարձակալության տրամադրվող պետա​կան սեփականություն հանդիսացող գույքի վարձավճարների հաշվարկման կարգով առաջարկվել է վար​ձա​կալության տրամադրվող գույքի վարձակալական վճարների նվա​զա​գույն մեծության հաշ​վար​կի բանաձևի մեջ կիրառել շենքերի և շինությունների վիճակը բնու​թագրող ճշգրտման գործակիցներ: Այս կապակցությամբ Վարչությանը մեր կողմից առա​ջարկ​վել էր ներկայացնել այդ գործակիցների մեծությունների համապատասխան հիմնա​վո​րում​ներ: Ըստ Վար​չության կողմից ներկայացված պարզաբանման, «նշված գործակիցների մեծու​թ​յուն​ները հաշվարկվել են հաշվի առնելով՝ 

1) նույն տեղադրվածությունն ունեցող և նույն քանակի ոչ պետական հատվածի կողմից վարձակալության տրված գրասենյակային տարածքների վարձակալական վճարների և պետական սեփականություն համարվող տարածքներից վարձակալության տրված տարածքնե​րի վարձակալական վճարների հարաբերակցությունը բնութագրող միջին գործակիցը և 

2) այդ գործակցի ընդհանուր մեծության սահմաններում ելնելով առանձին անկախ գնահատողների կողմից կիրառվող գործոնային ճշգրտման գործակիցների միջինացված մեծություններից հաշվարկվել է Վարչության կողմից առաջարկվող 12 ճշգրտման գործակիցների մե​ծությունները:

Ընդ որում, Վարչությունը նշել է, որ 

- «վարձակալական վճարների մեծությունների հաշ​վարկման առաջարկվող գործակցային մոտեցումը կիրառվելու է միայն գրասենյակային տարածքների վարձավճարների հաշվարկ​ման ժամանակ», 

- «Վար​չութ​յունն առա​ջար​կում է նաև պետական սեփականություն համարվող տա​րածք​ներն առևտրային կամ դրան մոտիկ գործունեություն ծավալելու համար ուղղակի ձևով տրա​մադրելու դեպքում իրա​կա​նացնել շուկայական գնահատում, որը  հնարավորինս  կչեզո​քաց​նի պետական և ոչ պե​տա​կան տարածքների վարձավճարների մեծությունների տարբե​րու​թ​յուն​ները և կարդա​րաց​նի գնահատման վրա կատարված ծախսերը»:

Այս կապակցությամբ հայտնում ենք, որ.

ա) կարգում տրված չեն գրասենյակային և ոչ գրասենյակային տա​րածք​ների սահ​մա​նումները, 

բ) պարզ չէ, թե ոչ գրասենյա​կա​յին տարածքները վարձակալությամբ հանձնելու դեպ​​քում վարձավճարի չափն ինչ ձևով է հաշ​վարկվելու,

գ) պարզ չէ նաև, թե պետական սեփականություն համարվող գրասենյակային տարածք​ներն առևտրային կամ դրան մոտիկ գործունեություն ծավալելու համար աճուր​դա​յին կամ մրցութային ձևով վարձակալությամբ հանձնելու դեպ​քում վարձավճարի նվազագույն (մեկ​նար​կային) չափն ինչպես է հաշ​վարկվելու, 

դ) թեև Վարչությունը ներկայացրել է ըստ գործող կարգի համաձայն և ըստ առա​ջարկ​վող կարգի հաշվարկված 1 քառ. մետր մակերեսով տարածքի վար​ձա​վճա​րի չափերը, սակայն դրանք հիմնավորող հաշվարկները չեն ներկայացվել:

Ուստի, առաջարկում ենք ներկայացնել վերը նշված չորս դեպքերի համար համա​պա​տաս​խան պարզաբանումներ և հաշվարկ-հիմնավորումներ: 


	ա) ընդունվել է:

բ) ընդունվել է:

գ) ընդունվել է:
դ) պարզաբանում:
	ա) N 2 հավելվածով սահմանված կարգում տրված է գրասենյակային և ոչ գրասենյակային (առևտրային կամ դրան մոտիկ գործունեություն ծավալող) տա​րածք​ների սահ​մա​նումները:
Տարածքների վարձակալության տրամադրման դեպքում ՝ տարածքների դասակարգման համար օգտվել ենք ՀՀ կառավարության 29.06.2017թ.-ի «Շինությունների նպատակային նշանակության դասակարգման ցանկը սահմանելու մասին» N 757-Ն որոշման դրույթներից: 
բ) N 2 հավելվածով  սահմանված կարգում տրված է ոչ գրասենյա​կա​յին տարածքները վարձակալությամբ հանձնելու դեպ​​քում վարձավճարի չափի  հաշ​վարկը:
գ) առևտրային կամ դրան մոտիկ գործունեություն ծավալելու համար վարձակալական վճարները որոշվում է շուկայական գնահատման եղանակով:
դ)Հաշվարկները կատարվում են փաստացի օրինակների հիման վրա, իսկ ինչ վերաբերվում է գործակիցների մեծությունները հիմնավորող հաշվարկներին, ապա մեկ անգամ ևս տեղեկացնում եմ, որ դրանց մեծությունները սահմանվում են ելնելով  առանձին անկախ գնահատողների կողմից կիրառվող գործոնային ճշգրտման գործակիցների միջինացված մեծություններից:


Ա Մ Փ Ո Փ Ա Թ Ե Ր Թ

	ՀՀ ֆինանսների նախարարության
N  01/9-5/120-18,

10.01.2018թ.
	1. Նախագծի N 2 հավելվածով նոր խմբագրությամբ շարադրված վարձակալության տրամադրվող` պետական սեփականություն հանդիսացող գույքի վարձավճարների հաշվարկման կարգի (այսուհետ` Կարգ) 2-րդ մասի 2-րդ կետի ա) ենթակետով նախատեսվում է սահմանել, որ հասարակական նշանակության շենքերի շինությունների դասակարգման ցանկերում ընդգրկված` գրասենյակային գործունեություն ծավալելու համար վարձակալության տրամադրվող տարածքների վարձավճարը հաշվարկվելու է Կարգով սահմանվող բանաձևերի (այդ թվում գործակիցների կիրառմամբ), իսկ բ) ենթակետի համաձայն առևտրային կամ դրան մոտիկ գործունեություն ծավալելու համար վարձակալության տրամադրվող շինությունների վարձակալության տրամադրման դեպքում վարձակալական վճարների մեծությունը որոշվելու է` ելնելով անկախ գնահատողների կողմից գնահատված վարձավճարի  շուկայական արժեքից: 

Այս կապակցությամբ առաջարկվել էր հիմնավորել, թե ինչով է պայմանավորված գրասենյակային գործունեություն ծավալելու համար տարածքների վարձավճարի հաշվարկը գործակիցների կիրառմամբ իրականացնելը, իսկ առևտրային գործունեություն ծավալելու համար տրամադրվող տարածքի վարձակալության վճարն անկախ գնահատողների կողմից գնահատված վարձավճարի  շուկայական արժեքի հիման վրա իրականացնելը: 

Վերը նշվածի կապակցությամբ գրության մեջ նշվել է, որ Վարչության կողմից տրամադրվող տարածքներում հիմնականում ծավալվում է գրասենյակային գործունեություն, այլ կերպ դրանք գրասենյակային տարածքներ են և այդ տարածքները վարձակալության են տրամադրվում հրապարակային սակարկությունների միջոցով: Տվյալ տարածքների վարձակալության տրամադրման ժամանակ վարձավճարների մեծության որոշումը շուկայական գնահատման մեթոդով կարող է առաջ բերել մի շարք խնդիրներ, այսպես, աճուրդով և մրցույթով վարձակալության տրամադրման դեպքում  (եթե դրանք չեն կայանում) անլուծելի է մնում անկախ գնահատողների ծառայության վճարի փոխհատուցման հարցը: Ընդ որում անկախ գնահատողների ծառայության վճարի փոխհատուցման հարցի վերաբերյալ գրությամբ նշվել է, որ գնահատման հետ կապված ծախսերը վերջին հաշվով դրվելու է վարձակալի վրա: 

Հետևաբար անկախ գնահատողների ծառայության վճարի փոխհատուցման հարցի լուծումը նշվել է հենց Վարչության կողմից: 

Ընդ որում հիմնավորման կարիք ունեն գրասենյակային տարածքներում ներառվող մի շարք ոլորտներ, մասնավորապես` տեղեկատվական, սպորտի և այլ ոլորտների գործունեությունը, քանի որ նշված ոլորտներում գործունեությունը կարող է ունենալ բիզնես նպատակ, հետևաբար պետական սեփականություն հանդիսացող տարածքների հաշվարկումը գործակիցներով, որի դեպքում վարձավճարը ավելի փոքր մեծություն է, լրացուցիչ հիմնավորման կարիք ունի:

 Հարկ է նաև նշել, որ Կարգի 2-րդ կետի ա) ենթակետի առաջին և վերջին պարբերություններում «գրասենյակային տարածքներ» հասկացությունը ընդգրկում է տարբեր շրջանակներ: 

Միաժամանակ Վարչության կողմից Կարգով առաջարկվող գործակցային մոտեցման նպատակահարմարության վերաբերյալ նշվել է, որ միատեսակ մոտեցում է ցուցաբերվում գրասենյակային տարածքների վարձակալական վճարների մեծության հաշվարկման ժամանակ և բացառվում է գործնականում անկախ գնահատողների կողմից ոչ բավարար չափով հիմնավորված ոչ իրական վճարների սահմանումը: Իսկ առևտրային կամ դրան մոտիկ գործունեություն ծավալելու համար վարձակալության տրմադրվող տարածքների վարձակալության տրամադրման դեպքերի վերաբերյալ նշել է, որ Վարչությունը ենթադրում է, որ ավելի բարձր վարձակալական վճար սահմանելով կարելի է նման տարածքները հանձնել վարձակալության, որի դեպքում մի կողմից պետական բյուջեի մուտքերը կավելանան, մյուս կողմից շուկայական գնահատման վրա կատարվող ծախսերը կարդարացվեն: Հետևաբար անհասկանալի է Վարչության վերը նշված պարզաբանումները, քանի որ առևտրային կամ դրան մոտիկ գործունեություն ծավալելու համար վարձակալության տրմադրվող տարածքների վարձակալության տրամադրման դեպքերի համար նույն հաջողությամբ կարող էր նշվել, որ այս դեպքում ևս նպատակահարմար է կիրառել գործակցային մեթոդը և բացառել գործնականում անկախ գնահատողների կողմից ոչ բավարար չափով հիմնավորված ոչ իրական վճարների սահմանումը, իսկ գրասենյակային տարածքների համար կիրառել անկախ գնահատողների կողմից գնահատված վարձավճարի մեծությունը, որի դեպքում մի կողմից պետական բյուջեի մուտքերը կավելանան, մյուս կողմից շուկայական գնահատման վրա կատարվող ծախսերը կարդարացվեն: 
	4. Պարզաբանում:
	1. ՀՀ կառավարությանն առընթեր պետական գույքի կառավարման վարչությունը (այսուհետ՝ Վարչություն) պետական սեփականություն համարվող շենքերի 2-րդ և ավելի բարձր հարկերում գտնվող տարածքները գրասենյակային գործունեություն ծավալելու համար վարձակալության առաջարկելիս վարձակալական վճարների մեծությունը գործակցային եղանակով առաջարկում է հաշվարկել ելնելով այն հիմնավորումից, որ գրասենյակային տարածքների նկատմամբ պահանջարկը՝ ըստ տարիների, գնալով նվազում է և ներկայումս առկա են տարածքներ, որոնք հնարավոր չէ վարձակալության տրամադրել: Այսպես, օրինակ՝ Երևան քաղաքի Արշակունյաց 2ա հասցեում գտնվող շենքում մոտ 227 քառ.մետր մակերեսով (1 քառ.մետրի վարձակալական վճարը՝ 1000 դրամ),  Սարյան 22 հասցեում գտնվող շենքում մոտ 400 քառ.մետր մակերեսով (1 քառ.մետրի վարձակալական վճարը՝ 2000 դրամ), Իսահակյան 28 հասցեում գտնվող շենքում մոտ 303 քառ.մետր մակերեսով (1 քառ.մետրի վարձակալական վճարը,  առաջին հարկից բարձր հարկում՝ 2500 դրամ, իսկ առաջին հարկում՝ 2700 դրամ), Զարյան 22 հասցեում գտնվող շենքում մոտ 161 քառ.մետր մակերեսով (1 քառ. մետրի վարձակալական վճարը՝ 1000 դրամ) տարածքները վարձակալության տրամադրման համար կազմակերպվել են հրապարակային սակարկություններ,  սակայն հայտեր չլինելու պատճառով աճուրդները չեն կայացել:

Պետական սեփականություն համարվող շենքերի 1-ին հարկերում գտնվող տարածքներն առևտրային գործունեություն ծավալելու համար վարձակալության առաջարկելիս վարձակալական վճարների մեծությունը Վարչությունն առաջարկում է որոշել շուկայական գնահատման եղանակով, քանի որ տվյալ տարածքների նկատմամբ գոյություն ունի համեմատաբար ավելի մեծ պահանջարկ և հնարավոր է նաև ավելի բարձր  վարձավճարով տրամադրել վարձակալության, որի արդյունքում պետական բյուջեի միջոցների ավելացման հաշվին կկարգավորվի վարձակալության տրամադրման ժամկետների երկարաձգման և շուկայական գնահատման հետ կապված ծախսերը: Այլ կերպ,  ավելի բարձր վարձակալական վճարի սահմանման և վարձակալության տրամադրման դեպքում՝ անկախ գնահատողի ծառայության վճարի փոխհատուցման հարցի լուծումը և վարձատուի ու վարձակալի կողմից արդարացված է:

Վերը նշված հիմնավորումները Վարչության կողմից տարբեր ձևակերպումներով բազմիցս ներկայացվել է:

Անկախ գնահատողի ծառայության վճարի փոխհատուցման հետ կապված, կարծում ենք հնարավորինս հասկանալի և պարզ ձևով Վարչությունը ներկայացրել է այն կարծիքը, որ եթե տարածքը հրապարակային սակարկությունների միջոցով, հաղթողի առկայության դեպքում տրվում է վարձակալության, ապա գնահատողի ծառայության վճարի փոխհատուցման խնդիրը կարող է լուծել վարձակալի հաշվին (իհարկե նման մոտեցումը ցանկալի չէ, քանի որ վարձակալության տրամադրման ճանապարհին ստեղծվելու է լրացուցիչ խոչընդոտներ), իսկ եթե հրապարակայի սակարկությունները բազմաթիվ անգամ կազմակերպվում են և չեն կայանում, գնահատողի ծառայության վճարի փոխհատուցման հարցը մնում է անլուծելի (վարձակալը բացակայում է): Հետևաբար, Վարչությունն անկախ գնահատողի ծառայության վճարի փոխհատուցման հարցի լուծման, որպես տարբերակ նշել է միայն այն դեպքը, երբ սակարկության արդյունքում ի հայտ է գալիս վարձակալը:

Գրասենյակային տարածքներում ներառվող մի շարք ոլորտներին՝ տեղեկատվական, սպորտի և այլնի ընդգրկման հիմնավորման հետ կապված, քանի որ նշած ոլորտներում գործունեությունը կարող է ունենալ բիզնես նպատակ, հայտնում եմ, որ յուրաքանչյուր վարձակալ (եթե բարեգործությամբ չի զբաղվում) եթե  տարածք է վարձակալում, ապա հետապնդում է որոշակի բիզնես նպատակ, հակառակը՝ չի կարող լինել: Տվյալ դեպքում բիզնես ծրագրի առկայությունից ելնելով հիմնավորել տարածքների դասակարգումը, համարում ենք անընդունելի: Վերջինիս հետ կապված նշենք, որ ՀՀ-ում շենք, շինությունների դասակարգման համար մշակված և գործում են համապատասխան իրավական ակտեր:
Միաժամանակ հարկ է նշել, որ Վարչության կողմից առաջարկվող մոտեցմամբ հստակ ձևակերպված են, թե առևտրային, թե գրասենյակային գործունեության բովանդակությունը: Մասնավորապես, առևտրային կամ դրան մոտիկ գործունեություն համարվում է գնորդների, հաճախորդների հետ անմիջական շփմամբ ապրանքների վաճառքի իրականացումը, հանրային սննդի (բացառությամբ հանրակրթական ոլորտի) և այլ ծառայությունների (բացառությամբ սոցիալական նշանակության) մատուցումը, ինչպես նաև տարատեսակ ժամանցային միջոցառումների և տեխնիկական միջոցների (բանկոմատների, վճարային տերմինալների, սուրճի, հյութի և այլ նմանատիպ ապրանքների վաճառքի ավտոմատացված սարքեր) կիրառմամբ ծառայությունների կազմակերպումը:

	
	2. Առաջարկվել էր ներկայացնել, թե Կարգի 2-րդ կետի 2-րդ ենթակետի գ) և դ) պարբերությամբ արտադրական և բնակելի նշանակության շենքերի, շինությունների դասակարգման ցանկում ընդգրկված գույքերի վարձակալության վճարների հաշվարկման համար ինչու է նախատեսվում կիրառել միայն գործակցային մեթոդը և այն ինչ տարբերություն կունենա անհատ գնահատողների կողմից իրականացված հաշվարկի նկատմամբ:

Այս կապակցությամբ Վարչության կողմից նշվել է, որ արտադրական նշանակության շենքերի, շինությունների դասակարգման ցանկում ընդգրկված տարածքների վարձակալության դեպքում վարձակալական վճարների մեծության հաշվարկման  բանաձևում գործակիցներ չեն կիրառվում, իսկ բնակելի նշանակության շենքերի, շինությունների դասակարգման ցանկում ընդգրկված տարածքների վարձակալության դեպքում վարձակալական վճարների հաշվակման կարգը (Նախագծում թույլ է տրվել վրիպակ, թիվ 5 բանաձևը փոխարեն նշվել է թիվ 2 բանաձևը) փոփոխության չի ենթարկվել, քանի որ Վարչության տնօրինությանը հանձնված բնակելի նշանակության շենք շինությունները, դրանք հանրակացարանային տարածքներ են, որոնցում հաշվի առնելով բնակվող ՀՀ քաղաքացիների նյութական պայմանները, նպատակահարմար  չի համարվել  վարձակալական վճարները փոփոխության ենթարկել:

Սակայն կրկին մնացել է չհիմնավորված այս 2 դեպքերի համար շուկայական գնահատման մեթոդը կիրառելու աննպատակահարմարությունը և հիմնավորվածությունը: Ընդ որում անհասկանալի է, թե ինչու արտադրական և բնակելի նշանակության շենքերը վարձակալության հանձնելիս չի տարանջատվել տարածքները գրասենյակային կամ առևտրային նպատակով վարձակալությամբ հանձնելու դեպքերը, քանի որ նման տարանջատում առկա է հասարակական նշանակության շենքերի տարածքները վարձակալությամբ հանձնելու համար:
	2. Պարզաբանում:
	2.Արտադրական և բնակելի նշանակության շենքերում տարածքները վարձակալության հանձնելիս տվյալ տարածքները գրասենյակային կամ առևտրային նպատակով վարձակալության հանձնելու դեպքերի չտարանջատումն անհասկանալի լինելու կապակցությամբ, Վարչությունը տեղեկացնում է, որ ՀՀ գործող օրենսդրությունը նման տարանջատում թույլ չի տալիս: Մասնավորապես, բնակելի նշանակության տարածքները, առանց նպատակային նշանակության փոխելու չեն կարող օգտագործել որպես առևտրային  և գրասենյակային  տարածքներ և հակառակը:



	
	3. Նախորդ Գրությամբ ներկայացվել էին նաև 1 քառ. մետր մակերեսով տարածքի համար հաշվարկված վարձավճարի չափերն ըստ գործող կարգի և ըստ առաջարկվող կարգի, սակայն մեր կողմից առաջարկվել էր ներկայացնել նաև, թե այդ նույն տարածքներում որքան կկազմեր անկախ գնահատողների կողմից գնահատված վարձավճարի  շուկայական արժեքը: 

Ընդ որում ներկայացված աղյուսակում 6 գույքերից 5-ը գտնվում են ՀՀ մարզերում (Կոտայք, Սյունիք և Շիրակ) և միայն մեկն է գտնվում Երևանում (Իսահակյան 28): Հետևաբար նպատակահարմար է ունենալ նաև Երևանի, մասնավորապես` կենտրոնական մասում գտնվող տարածքների վարձավճարի հաշվարկման օրինակներ Կարգում առաջարկվող գործակիցների կիրառմամբ և նույն տարածքների վերաբերյալ անհատ գնահատողի կողմից իրականացված հաշվարկ շուկայական գնահատմամբ:

Այս կապակցությամբ գրությամբ Վարչության կողմից նշվել է, որ հաշվի առնելով ՀՀ կառավարությանն առընթեր անշարժ գույքի կադաստրի պետական կոմիտեի (այսուհետ՝ Կոմիտե) կողմից ներկայացված է 37 միավոր տարածքների (որոնց կազմում ընդգրկված են նաև մեր օրինակում բերված նուjն տարածքներում շուկայական գնահատված վարձավճարի չափերը) վարձակալության տրամադրման ժամանակ վարձավճարների մասին տեղեկանքի տվյալները, հայտնում ենք, որ նույն տարածքների համար  շուկայական գնահատման արդյունքում վարձակալական վճարների մեծությունների և գործակցային մեթոդով վճարների հաշվարկման մեծությունների համեմատություն հնարավոր չէ կատարել, քանի որ շուկայական մեթոդով գնահատված տարածքների վարձավճարի վերաբերյալ տեղեկատվությունները բացակայում են: Այլ կերպ, դրանք միմյանց հետ համեմատելի չեն և համեմատություն կատարել մեթոդապես ճիշտ չէ:

Հետևաբար Վարչության կողմից կատարված մեկնաբանությունը անհասկանալի է և կրկին անգամ առաջարկում ենք գործակցային մեթոդով վճարների հաշվարկման հետ մեկտեղ ներկայացնել նույն տարածքների վերաբերյալ անհատ գնահատողի կողմից իրականացված հաշվարկ շուկայական գնահատմամբ:
	3. Պարզաբանում:
	3.Կապված այն առաջարկության հետ, որ անհրաժեշտ է գործակցային մեթոդով վարձավճարների հաշվարկման հետ մեկտեղ իրականացնել նույն տարածքների վերաբերյալ անկախ գնհատողների կողմից իրականացված հաշվարկ՝ շուկայական գնահատմամբ, Վարչությունը գտնում է, որ նման առաջարկության իրականացումը նախ, կպահանջի որոշակի ժամանակ և ծախսեր և երկրորդ, աննպատակահարմար է, քանի որ վարձավճարների մեծության որոշման եղանակի ընտրությունը պայմանավորված է տարածքների նկատմամբ առկա պահանջարկից:



	
	4. Առաջարկվել էր ներկայացնել գործակիցների մեծությունները հիմնավորող հաշվարկներ:  

Այս կապակցությամբ, գրությամբ Վարչության կողմից նշվել է հետևյալ մեկնաբանությունը.

- «գործակիցների մեծության հաշվարկման համար հիմք են հանդիսացել «Պետական գույքի  գույքագրման և գնահատման գործակալություն» ՊՈԱԿ-ի տվյալները, list.am, akcern.am, estate.am կայքերի տեղեկատվությունը, ինչպես նաև հաշվի են առնվել համաշխարհային փորձը՝ անշարժ գույքի գնահատումն իրականացնող ընկերությունների և անկախ գնահատողների փորձագիտական եզրակացությունների ուսումնասիրությունների արդյունքները: Դրա հետ կապված տեղեկացնում եմ, որ գործակիցների մեծությունները հիմնավորող հաշվարկներ Վարչությունը չի կատարել, նման հաշվարկներ չունեն նաև անկախ գնահատողները: Գործակիցների մեծություններն անկախ գնահատողների փորձագիտական եզրակացության արդյունքն է, ձևավորվել է նրանց տարիների աշխատանքային փորձի ընթացքում:»: 

Հետևաբար գտնում ենք, որ գործակիցների մեծությունները հիմնավորված չեն:
	4. Պարզաբանում:
	4. Գործակիցների մեծությունների հաշվարկման վերաբերյալ Վարչության մեկնաբանությունների ոչ հիմնավորված լինելու հետ կապված, տեղեկացնում եմ, որ յուրաքանչյուր հիմնավորում (ոչ միայն գնահատման ոլորտում, այն նաև այլ ոլորտներում) տրվում է փորձագետի կարծիքի կամ հետազոտությունների, փաստերի, վիճակագրական տվյալների հիման վրա: Տվյալ դեպքում հաշվի առնելով այն փաստը, որ շուկայական գնահատումն իրականացվում է անկախ գնահատողի (որը հանդես է գալիս նաև որպես փորձագետ) կողմից, Վարչությունը գործակիցների մեծությունները սահմանելիս օգտվել է անկախ գնահատողների տվյալներից, փորձից, փորձագիտական եզրակացություններից և այլն: Պետք է նկատի ունենալ, որ գործող օրենսդրության համաձայն, անկախ գնահատողի կողմից կատարված շուկայական գնահատման  արդյունքներն ունեն խորհրդատվական բնույթ և տարբեր գնահատողների կողմից  նույն գույքի գնահատման արդյունքների թույլատրելի շեղումը կազմում է 20%: Այլ կերպ, գույքի շուկայական գնահատման ոլորտը կապված է նաև անկախ գնահատողի աշխատանքային փորձից և ունակություններից:

Կապված շուկայական մեթոդի կիրառմամբ վարձավճարների մեծության որոշման հետ, Վարչությունը կրկին անգամ տեղեկացնում է, որ սկզբունքային առարկություններ չունի տվյալ մեթոդի կիրառման հարցում, սակայն հաշվի առնելով անշարժ գույքի շուկայում տեղի ունեցող զարգացման միտումները, միաժամանակ գտնում է, որ տվյալ մեթոդի համատարած կիրառումը կտանի 2018 թ-ի և հետագա տարիների համար ծրագրավորված բյուջետային մուտքերի չապահովմանը, ինչպես նաև որոշակի քանակի պետական գույք դուրս կմնա տնտեսական շրջանառությունից:


